
4 We in the World 2023 Nós no Mundo

1. 

Presentación: Construíndo 
o futuro, activando a Lei de 
Acción Exterior

Se na última edición do Nós No Mundo 
2021-2022 fixemos balance histórico da políti-
ca pública de acción exterior de Galicia, desde 
a perspectiva dos 25 anos transcorridos desde a 
creación da Secretaría Xeral da Acción Exterior 
na Xunta de Galicia  e a oficialización da Lei de 
Acción Exterior e Cooperación para o Desenvol-
vemento 10/2021, de 9 de marzo, na edición des-
te 2022-2023 poñemos a atención nos aconte-
cementos dos últimos doce meses, delimitados 
pola  preparación da Estratexia Galega de Acción 
Exterior 2023-2027 (EGAEX 23-27).

Para esta misión contamos no Informe 
2022-2023 con cinco artigos da rede de persoas 
do IGADI, que achegan as lentes ao desenvolve-
mento e construción da EGAEX 23-27, a primeira 
coa Lei de Acción Exterior en curso (Daniel Gon-
zález Palau) subliñando as relevancias da mesma 
nas relacións coa Unión Europea (Serafín Pazos), 
a dimensión económica da nosa internacionali-
zación (Diego Sande), o voto da diáspora (María 
Xosé Porteiro e Facundo Reyna Muniín) ou a im-
plementación en Galicia da Axenda 2030 (Miguel 
Ángel Martínez Pellitero). O conxunto destes ar-
tigos retrata unha fotografía en movemento do 
estado da nosa acción exterior, apuntando os 
avances e os éxitos, así como os camiños que te-
mos por mellorar.

Para completar a visión máis teórica o In-
fome 22-23 conta coa valiosa achega ao estado 
da cuestión desde a Xunta de Galicia, poñendo 
o foco na relevancia e impacto da Lei de Acción 
Exterior e Cooperación ao Desenvolvemento 

(Jesús Gamallo) e a proxección internacional da 
lingua galega (Valentín García). Nas achegas ins-
titucionais, moito agradecemos tamén, a visión 
que nos ofrece desde as cidades para coñecer os 
novos tempos para a proxección internacional de 
Santiago de Compostela (Goretti Sanmartín) e  A 
Coruña (José Manuel Lage). Finalmente, as ache-
gas institucionais complétanse desde o Consello 
da Cultura (Xavier Queipo) ofrecendo unha aná-
lise arredor dos retos da internacionalización da 
cultura galega no novo marco xurídico da Lei e a 
EGAEX 23-27.

Por último, o Informe conta tamén coas im-
prescindibles achegas da sociedade civil, pezas 
vibrantes e resistentes das conexións globais 
de Galicia. Dunha banda, coas análises desde a 
Academia Galega da Lingua Portuguesa (Ange-
lo Cristovao) e a Asociación Internacional de Es-
tudos Galegos (Carlos Pazos-Justo) arredor das 
vías abertas en Galicia desde hai case unha dé-
cada coa Lei de aproveitamento do portugués e 
vínculos coa lusofonía no marco da recente ofi-
cialización do Observatorio da Lusofonía Paz An-
drade (Decreto 134/2023, de 28 de setembro). 
Doutra banda, a Coordenadora Galega de ONGD 
(Sara García Mato), corazón e motor do sistema 
internacional da cooperación galega, achéganos 
ao estado actual da Cooperación Galega e o seu 
V Plan Director, aprobado neste 2023, apuntan-
do os éxitos e as incertezas que o rodean, en 
tempos tan convulsos para a sociedade interna-
cional. 

En fin, se no ano 2021-2022 acolliamos con 
entusiasmo a aprobación da Lei de Acción Exte-
rior na panorámica histórica dos 40 anos de Esta-
tuto, no Informe do 2022-2023, aspiramos a ver 
como a EGAEX 23-27 marca o rumbo para a nor-
malización da Lei de Acción Exterior en Galicia, 
multiplicando as potencialidades da universali-
dade da imaxe e marca Galicia no mundo.

Só nos resta por agradecer a todas as per-
soas participantes neste Informe a súa valiosa 
achega, así como a Secretaría Xeral de Política 
Linguística que desde hai 14 anos apoia a edi-
ción deste Informe anual.

1.1. Equipo Informe Nós No Mundo 2022-2023
O equipo do Nós No Mundo 2022-2023, 

o informe anual da acción exterior de Galicia, 
confórmase nesta edición no seu núcleo por 
persoas investigadoras asociadas das liñas de in-
vestigación en Paradiplomacia, Unión Europea, 
Economía e Cooperación Internacional e Axenda 
2030 do IGADI, acompañados por representan-

tes das institucións autonómicas e locais (Xunta 
de Galicia, Concello de Santiago e A Coruña ou 
o Consello Galego da Cultura) así como por per-
soas convidadas da academia e a sociedade civil 
(Asociación Internacional de Estudos Galegos, 
a Academia Galega da Lingua Portuguesa ou a 
Coordenadora Galega de ONGD). 

A pluralidade de espazos enriquece a vi-
sión panorámica que sempre aspiramos a cons-
truír arredor do ecosistema internacional de 
Galicia. O Nós No Mundo cumpre no 2023 o seu 
14º aniversario, xa que a primeira edición deste 
informe anual comeza co Nós No Mundo 2009-
2010.

JESÚS GAMALLO naceu en Santiago de Compostela e é licenciado 
en Dereito pola Universidade de Santiago de Compostela (USC). Foi 
bolseiro de Formación do Persoal Investigador (F.P.I.) e investigador 
no Instituto Universitario Europeo de Florencia (curso 1990). Foi pro-
fesor-colaborador do Instituto Nacional de Administración Pública 
(INAP) do Ministerio de Administracións Públicas. É funcionario do 
Corpo Superior da Administración da Xunta de Galicia dende xaneiro 
de 1993. Posúe o Diploma Directivo da Xunta de Galicia desde 1997. 
Foi Secretario Xeral de Relacións coa Unión Europea e Acción Exterior 
(1999-2005). Exerceu como concelleiro do Grupo Municipal Popular 
no concello de Santiago de Compostela, nas áreas de turismo, coope-
ración exterior, emigración e inmigración. Fala galego, inglés, francés, 
italiano e portugués. Dende abril de 2009 é Director Xeral de Rela-
cións Exteriores e coa UE e Director da Fundación Galicia-Europa.

DANIEL GONZÁLEZ PALAU é Director do IGADI desde o 2017. Licen-
ciado en Ciencia Política (2005) pola USC, ten un Master en Coopera-
ción Internacional e Desenvolvemento e un Curso de especialización 
en Xestión Cultural, ambos pola USC. Entre o 2009 e o 2015 desen-
volveuse como técnico de educación para a cidadanía global (2009-
2022) e despois coma Secretario (2011-2015) do Fondo Galego de 
Cooperación e Solidariedade. A súa primeira publicación no IGADI foi 
“Os irmandamentos em Galicia (2009): Globalización, redes e gober-
no local”.  Desde o 2014, realiza a investigación “Uma Historia para o 
S.XXI” arredor da iniciativa popular e posterior Lei Paz Andrade.  

SERAFÍN PAZOS é investigador asociado do IGADI e coordenador 
da liña de investigación do IGADI en Unión Europea, no 2021-2022 
coordinou o número 44 da revista Tempo Exterior (xullo 2022), co 
monográfico “Vinte anos de representación dos gobernos territoriais 
na UE”. Doutor e Master en Unión Europea, Licenciado en Ciencias 
Políticas e da Administración e Diplomado en Xestión Financeira 
Pública. Foi analista de políticas europeas para varias comunidades 
autónomas británicas e autoridades rexionais, con 17 anos de expe-
riencia profesional en Bruxelas. De 2008 a 2018 foi o coordinador 
do Grupo de Expertos en Cohesión Territorial do Consello de Muni-
cipios e Rexións de Europa (CMRE), foi membro do Grupo de Exper-
tos en Subsidiariedade do Comité das Rexións (CDR). Foi experto e 
redactor de informes para o Parlamento Europeo, o Parlamento bri-
tánico, o Parlamento escocés, o Comité das Rexións e o Consello de 
Europa. A súa tese de doutoramento “Subsidiariedade e gobernanza 
multinivel da UE. Actores, Redes e Axendas”, foi cum laude e Premio 
Extraordinario de Doutoramento  (Routledge,2019).

DIEGO SANDE é Secretario do IGADI, coordenador da súa liña de in-
vestigación en Economía e fai parte do Consello de Redacción da 
Revista Tempo Exterior. Profesor de Economía Aplicada na Universi-
dade de Santiago de Compostela e doutor en Economía e Empresa. 
É ademais funcionario da Consellería de Cultura, Educación e Uni-
versidade. As súas liñas de investigación principais céntranse no im-
pacto das políticas públicas de innovación en Galicia, na xestión e 
aplicación dos Fondos Europeos para o desenvolvemento rexional 
e na innovación tecnolóxica medioambiental. Colabora co Grupo de 
Investigación ICEDE (Innovación, Cambio Estrutural e Desenvolve-
mento) da Universidade de Santiago de Compostela. Participou en 
numerosos congresos nacionais e internacionais e publicou libros e 
numerosos artigos en revistas científicas e técnicas, ademais de co-
laborar con diferentes medios de comunicación. Autoría fotografía 
de Diego Sande: Jose A. Morandeira.

FACUNDO REYNA MUNIAIN (1979), estudou Letras na Universida-
de de Bos Aires (UBA), para posteriormente licenciarse en Filoloxía 
Hispánica na Universidade de Santiago de Compostela (USC) onde 
logo cursou o Máster en Estudos da Literatura e da Cultura. Douto-
rouse en Lingüística Iberorrománica pola Universidade de Bremen 
(Alemaña) coa tese “Lingua e identidade no contexto da diáspora, a 
lingua galega en Bos Aires”. As súas principais liñas de investigación 
son: plurilingüismo, estudos da diáspora, política lingüística familiar, 
sociolingüística e glotopolítica. Foi profesor visitante na Euskal He-
rriko Unibersitatea (EHU), Universidade de Salamanca (USAL), Eu-
ropa Universität Flensburg (EUF), Universidade do Salvador (USAL) 
e Universidade de Bos Aires (UBA), entre outras universidades. Ac-
tualmente é investigador do Instituto da Lingua Galega e o European 
Centre for Minority Issues (ECMI).

MARÍA XOSÉ PORTEIRO é parte do Consello Asesor do IGADI. Vi-
viu en Cuba ata os 14 anos. Desde 1966 vive en Vigo. Xornalista e 
escritora é unha feminista comprometida cos dereitos humanos, 
participando activamente na vida pública. Foi a primeira delegada 
da Xunta de Galicia no exterior (Arxentina e Uruguai) entre 2007 e 
2009; ao seu retorno foi galardoada coa Encomenda ao Mérito civil 
“pola súa contribución á proxección exterior de España”. En 2019 
recibiu o premio Primeiro de Maio, de CCOO, ao compromiso social 
e á solidariedade. No 2020, outorgóuselle o premio Ernestina Otero, 
do Concello de Vigo, polo seu traballo a prol do feminismo.  No 2023 
recibiu o premio  Alecrín, na categoría de “Literatura”, da Federación 
de Entidades Culturais Galegas en Catalunya. 

GORETTI SANMARTÍN naceu na Estrada o 6 de xullo de 1964. É unha 
filóloga, escritora e política galega. Licenciada e doutora en Filoloxía 
Galego-Portuguesa, é profesora titular de Filoloxía Galega da Uni-
versidade da Coruña. Foi Directora do Servizo de Normalización Lin-
güística da Universidade da Coruña entre o 2004 e o 2006. É coorde-
nadora da Executiva Nacional do Bloque Nacionalista Galego (BNG), 
organización na que foi responsable das áreas de política municipal 
e de acción feminista. Foi Vicepresidenta e Voceira da Deputación da 
Coruña entre o 2015 e o 2019. Foi concelleira na Corporación muni-
cipal de Compostela desde o 2015 e Alcaldesa desde xuño de 2023.

JOSE MANUEL LAGE naceu en Outes o 23 de febreiro de 1977. É li-
cenciado en Ciencias Políticas e Administración Pública pola Univer-
sidade de Santiago de Compostela e diplomado en Estudos Superio-
res de Defensa Nacional pola mesma universidade. Ademais, posúe 
masters e posgraos polo ICADE, a UDC ou a EF Business School. Se-
cretario de organización do Partido dos Socialistas de Galicia desde 
o 2021 e membro do Comité Federal do PSOE. Na actualidade, é 
primeiro tenente da alcaldesa e concelleiro responsable da Área de 
Economía e Planificación Urbana do Concello da Coruña.

VALENTÍN GARCÍA naceu en Silleda no 1970. É Licenciado en Filo-
loxía Galego-Portuguesa pola Universidade de Santiago de Compos-
tela, onde cursou un mestrado en Administración Local. Foi respon-
sábel do Servizo de Normalización Lingüística do Concello da Estrada 
(1994-2011) e presidente da Coordinadora de Traballadores/as de 
Normalización da Lingua (CTNL) (1996-2002). Desde xaneiro de 2012 
é Secretario Xeral de Política Lingüística.

XAVIER QUEIPO naceu en Compostela no 1957. É biólogo e escritor 
(ensaio, narrativa, poesía, teatro, diarios, traduccións). Varias veces 
premiados polos seus traballos residiu por máis de tres décadas en 
Bélxica, traballando nas institucións europeas. Desde 2022, coxes-
tiona o espazo cultural Rio Lagares en Vigo. É o coordinador da Co-
misión de Relacións Institucionais e Acción Exterior do Consello da 
Cultura Galega desde xullo de 2023.

CARLOS PAZOS JUSTO é Doutor em Ciências da Cultura, é professor 
da Universidade do Minho (UMinho) onde integra o grupo de in-
vestigação Galabra-UMinho do Centro de Estudos Humanísticos. É 
coordenador do Centro de Estudos Galegos da UMinho e Presidente 
da Asociación Internacional de Estudos Galegos.



9We in the World 2023 Nós no Mundo

W W W. I G A D I .G A LW W W. I G A D I .G A L

JOSÉ ÂNGELO CRISTÓVÃO ANGUEIRA nasceu em 1965. Licenciado 
em Psicologia pela Universidade de Santiago (1988), especializou-se 
em Psicologia Social. Investigador em Sociolinguística, atualmente é 
Vice-Presidente da Academia Galega da Língua Portuguesa. Partici-
pou, em representação das entidades promotoras da ILP Valentim 
Paz-Andrade, na negociação da Lei 1/2014 de 27 de março “Para o 
Aproveitamento da Língua Portuguesa e Vínculos com a Lusofonia” 
do Parlamento galego. Em qualidade de membro da Comissão Exe-
cutiva e da Comissão de Relações Internacionais, da AGLP, promo-
veu a candidatura da Galiza a observadora associada da Comunida-
de dos Países de Língua Portuguesa. Prémio Personalidade Lusófona 
(ano 2013) do Movimento Internacional Lusófono. Sócio correspon-
dente da Galiza na Academia das Ciências de Lisboa, é também em-
presário.

SARA GARCÍA MATO forma parte do equipo técnico da Coordinadora 
Galega de ONG para o Desenvolvemento, onde se integran ata 43 
ONGD galegas. É politóloga, especializouse en cooperación interna-
cional e marketing político e antes de aterrar na Coordinadora traba-
llou na universidade e nas ONGD. Dende hai 9 anos é responsable da 
área de incidencia política e xestión de proxectos da entidade.

MIGUEL ANGEL PELLITERO é investigador asociado do IGADI, fa-
cendo parte das Liñas de investigación en Economía e Cooperación 
Internacional e Axenda 2030. Economista con coñecementos apli-
cados en estudos sobre desenvolvemento sostible, desigualdades 
socioeconómicas e procesos de transformación e cambio estrutural. 
Experiencia en integración da sustentabilidade no ámbito empresa-
rial e desenvolvemento estratéxico. Especialmente a partir do marco 
de referencia da Axenda 2030 e os 17 ODS.

1.2. 32 Anos de IGADI
En 1991, o Instituto Galego de Análise e Do-

cumentación Internacional, IGADI (www.igadi.
gal), naceu como un proxecto independente de 
partidos ou empresas, co propósito de construír 
un think tank para as relacións internacionais ca-
paz de proxectar a Galicia na sociedade global.

Entre os fitos desde a súa fundación, cómpre 
destacar que:
	» O IGADI organiza o seu traballo por medio das 

Liñas de investigación en Relacións Interna-
cionais, Paradiplomacia, Unión Europea, Eco-
nomía, e Cooperación Internacional e Axenda 
2030, así como por medio do Observatorios da 
Política China, Observatorio Galego da Lusofo-
nía e Observatorio das Diásporas. En xaneiro 
do 2023 renovou a súa páxina web www.igadi.
gal (en galego, inglés, portugués e español). 
Semanalmente publícanse análises ligadas as 
súas distintas liñas de investigación.

	» O IGADI publica cunha periodicidade semes-
tral a súa revista académica de relacións inter-
nacionais e estudos globais, Tempo Exterior, 
cun consello de redacción e consello científico 
ligado á universidade galega e internacional.

	» O IGADI publica regularmente informes anuais, 
como o IGADI Annual Report, de relacións in-
ternacionais e xeopolítica global, e o seu anua-
rio sobre a acción exterior de Galicia, Nós No 
Mundo.

	» O IGADI converteuse nos seus trinta e dous 
anos de actividade nunha escola e canteira de 
analistas en xeopolítica e estudos globais de 
referencia, situándose notablemente entre os 
think tanks do estado español, segundo o rán-
king que elabora cada exercicio a Universidade 
de Pensilvania.

	» O IGADI elaborou o primeiro Libro branco da 
acción exterior de Galicia no ano 2003, duran-
te a presidencia de Manuel Fraga.

	» O IGADI é unha entidade de recoñecido pres-
tixio no ámbito dos estudos chineses, impul-
sor do Observatorio de la Política China. Xulio 
Ríos, fundador e Presidente de honra da enti-
dade, gañou o premio Cátedra China en 2018 
e o premio Casa Asia en 2020. 

	» O IGADI deseñou e puxo en marcha en 2009 
o OGALUS (Observatorio Galego da Lusofonía) 
que, atendendo ás realidades, historia, siner-
xías e intereses do país, atende de xeito per-
manente ao espazo internacional da lusofonía. 
No 2022 organizou co CEPESE e a Universidade 
Fernando Pessoa o II Congresso de Ação Huma-
nitária e Cooperação para o Desenvolvimento. 
No ano 2023 publicou un especial arredor do 
seu 15 aniversario, en coincidencia co Día mun-
dial da Lingua portuguesa, o 5 de maio.

	» O IGADI forma parte, na súa calidade de en-
tidade experta, do Consello galego de Acción 
Exterior da Xunta de Galicia desde a súa crea-
ción en 2010. 

	» No marco da Estratexia galega de acción exte-
rior (EGAEX) impulsada pola Xunta de Galicia, 
en funcionamento desde o 1 de marzo de 2018 
e aínda en vigor, cítase expresamente ao IGADI 
como actor chave para a acción exterior de Ga-
licia en Asia e China. Na EGAEX, no seu balan-
ce histórico, tamén se recoñece a participación 
do IGADI nos principais consensos arredor da 
traxectoria da acción exterior de Galicia.

	» O IGADI elaborou entre o 2017 e o 2018  as Ba-
ses de acción exterior do Concello da Coruña. 
O 21 de marzo de 2019 o pleno do Concello 
da Coruña aprobou por unanimidade, co voto 
favorable de todos os grupos, a declaración 
institucional «A Coruña no mundo global do 
século XXI» en apoio ao devandito documen-
to. Desde o 2020 celebra o foro “A Coruña Glo-
bal”, no 2022 realizou o Mapa da cidade global 
da Coruña.

	» O IGADI executou o proxecto «O Xacobeo 
2021 e a Ruta da Seda: Camiños para o diá-
logo Oriente-Occidente» entre o 1 de outubro 
de 2019 e o 30 de outubro de 2020, froito da 
convocatoria de proxectos da Xunta de Galicia 
«O teu Xacobeo». A iniciativa representou de 
facto un fito na historia das relacións entre 
Galicia, España e China. No 2023 traballa en 
colaboración coa Universidade da Coruña e o 
Campus Industrial de Ferrol para conectar á 
UDC e o CIF a Asia e a China de maneira espe-
cializada.

	» O IGADI realizou, o 17 de decembro de 2020, 
un encontro global online con investigadores 
de até 17 países para reflexionar e abordar o es-
tado do mundo trala pandemia da COVID-19, e 
todo co ánimo de impulsar unha maior coope-
ración internacional e tradución cultural fron-
te aos riscos globais no marco do impulso do 
ideario fundacional das Nacións Unidas, prin-
cipio estatutario da asociación. O IGADI conta 
con máis de 100 persoas investigadoras asocia-

das, de 25 países, con capacidade de comuni-
cación nas cinco linguas oficias da ONU (Arabe, 
Chinés, Inglés, Francés, Ruso e Español).

	» O 10 de setembro do 2021 o IGADI cumpriu 30 
anos e o 1 de outubro celebrámolo nun acto 
no Consello da Cultura de Galicia, onde fes-
texamos a nosa historia apostando por darlle 
continuidade ao tempo que innovando novas 
posibilidades. Na celebración do 30 aniversario 
presentáronse os Libros Homenaxe a Xulio Ríos 
«Unha vida de compromiso para unha Galicia 
universal» e «De Galicia a China: Donde hay 
voluntad hay un camino».

	» En marzo de 2023 o IGADI renovou a súa Xunta 
Directiva, avanzando no relevo xeracional da 
entidade, cun espírito baseado no mantemen-
to dos seus principios fundacionais como think 
tank. 

	» O 10 de setembro do 2023 o IGADI cumpriu 32 
anos. Celebrámolo coa xuntanza do Consello 
Asesor na sede central do IGADI, no Centro Cí-
vico Sur do Concello de Pontevedra. 

Jesús Gamallo

2. Construíndo o futuro, 
activando a Lei de Acción 
Exterior

O marco xurídico da acción exterior autonó-
mica ten mudado notablemente en España den-
de a entrada en vigor das leis estatais 2/2014 e 
25/2014, de acción exterior do Estado e de Tra-
tados, respectivamente. Á vez, esas leis foron a 
culminación dun proceso xestado principalmente 
no Tribunal Constitucional, como resultado da ad-
hesión española ás Comunidades Europeas logo 
de xaneiro de 1986. O devandito proceso iniciou-
se sen necesidade de reformas constitucionais 
ou estatutarias, dado que a pertenza a actual UE 
mudou radicalmente o contexto interpretativo. 
Por poñer un exemplo gráfico, a Constitución es-
pañola reserva a competencia monetaria para a 
Administración Xeral do Estado. En cambio, Espa-
ña -como unha gran maioría de Estados da UE- xa 
non posúe moeda de seu.

Hoxe case ninguén lembra os inicios desta 
andaina, coa Sentencia 154/1985, do 12 de no-
vembro, onde se examina a constitucionalidade 
do Decreto 120/1982, do 5 de outubro, en cuxo 
artigo 2 a Xunta de Galicia creou o Instituto Ga-
lego de Bacharelato a Distancia (INGABAD). Logo, 
coa  Sentencia 137/1989, do 20 de xullo, do mes-
mo Tribunal Constitucional, na que se pronuncia 
sobre un “Comunicado de Colaboración suscrito 
el 2 de noviembre de 1984 entre el Consejero de 
Ordenación del Territorio y Medio Ambiente de la 
Junta de Galicia y la Dirección General del Medio 
Ambiente del Gobierno del Reino de Dinamarca”. 
Por non ser excesivamente prolixo, falamos dunha 
orixe previa ao 1 de xaneiro de 1986, data do noso 
ingreso nas Comunidades Europeas, dun Decreto 

de 1982 e dun acordo de 1984. Despois, sen mu-
dar a letra da Constitución, todo comezou mudar.

A nosa Lei de Acción Exterior (Lei 10/2021, 
do 9 de marzo, reguladora da acción exterior e 
da cooperación para o desenvolvemento de Ga-
licia, abreviadamente LACEX) aproveitou o ronsel 
daquelas dúas leis estatais de 2014, a pesares de 
adoecer dos máis que aconsellables regulamen-
tos executivos. Mesmo semella que a Administra-
ción Xeral do Estado (AXE) foi perdendo interese 
no desenvolvemento da súa propia normativa. O 
enorme retraso na aprobación da segunda Estra-
texia española de acción exterior (EÑAEX) ratifica 
esta impresión. Non esquezamos que a primeira 
EÑAEX foi aprobada por Acordo do Consello de 
Ministros do 26.12.2014, mentres que a segunda 
EÑAEX foino o 27.4.2021, transcorridos máis de 
seis anos, cando o artigo 35 da correspondente 
Lei estatal prevía unha vixencia máxima de catro 
anos. 

Pouca xente ten reparado en que a LACEX 
non posúe título ou capítulo algún sobre infrac-
cións e sancións. Nunca foi ese o ánimo dos lexis-
ladores. Dende un principio apostouse máis pola 
pedagoxía que pola coerción. Fíxose porque o 
achegamento a unha política pública exterior ten 
máis que ver cun cambio cultural que cunha acti-
tude burocrática. 

Un bo exemplo desta posición témolo nos ir-
mandamentos locais. A lexislación estatal é parca 
ao respecto, pero a Lei galega di nidiamente no 
seu artigo 2.g):

“Artigo 2. Definicións
Para os efectos desta lei, enténdese por: (...)
g) Acordo internacional non normativo: de 

acordo co artigo 2.c) da Lei 25/2014, do 27 de no-
vembro, de tratados e outros acordos internacio-
nais, o acordo de carácter internacional non cons-
titutivo de tratado nin de acordo internacional 
administrativo subscrito pola Administración xe-

ral da Comunidade Autónoma de Galicia ou polas 
entidades locais, as universidades públicas e cal-
quera outro suxeito de dereito público galego con 
competencia para iso, como poden ser as cámaras 
de comercio ou os colexios profesionais galegos, 
que conteña unhas declaracións de intencións ou 
estableza uns compromisos de actuación de ín-
dole política, técnica ou loxística, e non constitúa 
unha fonte de obrigas internacionais nin se rexa 
polo dereito internacional. A denominación habi-
tual dos acordos internacionais non normativos 
é a de memorando de entendemento. No caso 
de acordos internacionais non normativos para 
a cooperación entre calquera corporación local 
galega con outra análoga pertencente a un esta-
do distinto de España, estes designaranse como 
irmandamento local.”

O procedemento para instrumentar acordos 
internacionais non normativos (AINNs) alén da 
Administración autonómica e os seus entes fica 
detallado no artigo 51 da LACEX. Implica isto que 
un Concello galego que non respecte ese proce-
demento pode ser sancionado? Obviamente non. 
Se cadra alguén lle podería lembrar -o secretario 
municipal, un concelleiro, un veciño, ...- que a Ley 
39/2015, de 1 de octubre, del Procedimiento Ad-
ministrativo Común de las Administraciones Públi-
cas, dispón no seu artigo 47.1.e) que os actos das 
AA.PP. son nulos de pleno dereito se son “dictados 
prescindiendo total y absolutamente del procedi-
miento legalmente establecido”, ou no mellor dos 
casos anulables, consonte co subseguinte artigo 
48. Debera terse previsto unha infracción na LA-
CEX ao respecto? Coidamos que non, entre outros 
motivos porque bastante mágoa sería a vergoña 
que tería que pasar a corporación galega afectada 
se tivera que darlle explicacións á outra asinante 
foránea na hipótese de que un tribunal doméstico 
declarase a nulidade ou a anulabilidade do asina-
do a instancia de calquera con lexitimación.

Trátase logo de mudar a cultura, mesmo a 
inercia adquirida. Quen di nos irmandamentos 
locais tamén podería dicilo doutros xeitos de pro-
ceder respecto da acción exterior “consuetudina-
ria” ou atípica, dende a recepción de autoridades 
estranxeiras ata as viaxes institucionais. 

A tarefa pedagóxica pode ser paseniña, mais 
resulta mellor a longo prazo. A activación da LACEX 
require pois o concurso de todos os suxeitos, axen-
tes e actores por ela atinxidos. Primeiro, porque 
resulta máis respectuosa coa autonomía de cada 
un deses operadores, pero tamén porque fornece 
resultados máis fecundos e porque axuda a conso-
lidar a cultura da cooperación, da coordinación e 
do consenso. Unha cultura altamente recomenda-
ble para proxectar unha imaxe de País que deixe 
pegada fóra, canda menos naqueles eidos xeográ-
ficos que nos interesen como sociedade.

Neste aspecto, cómpre lembrar que tamén 
contamos cunha ferramenta axeitada. Refírome 
á EGAEX, á Estratexia Galega de Acción Exterior, 
que en 2023 sucederá á primeira EGAEX de 2018. 
Este documento non é un regulamento impera-
tivo. Se tivéramos que definilo falaríamos dunha 
directriz, moi achegada á homónima figura do 
Dereito público francés e do Dereito da UE, que 
a aproveitou. Unha EGAEX que suxire e alumea, 
que non impón fóra do ámbito da Administración 
autonómica. Unha EGAEX que valora as achegas e 
avaliacións do Consello Galego de Acción Exterior 
(CAEX), ao que tamén se ha recorrer para desen-
volvela e implementala, tanto por senso común 
como por eficiencia nos resultados. 

Daniel González Palau

3. Como chegamos ata aquí? 
Construír as autoestradas 
globais de Galicia 

Para entender o desenvolvemento histórico 
das políticas públicas de acción exterior galegas, 
e o seu momento actual, debemos ter en primei-
ro lugar, moi presente, a longa tradición por parte 
da Autonomía. Desta maneira, xa desde finais dos 
anos 80, coa creación da Fundación Galicia Euro-
pa, ou co nacemento e desenvolvemento da Euro-
rexión a comezos dos 90, desenvolvíase un mode-
lo xenuíno propio, que acabaría por cristalizar no 
1997, coa creación da Secretaría Xeral de Acción 
Exterior no organigrama político e administrativo 
da Xunta.

Nese impulso inicial, os Presidentes Fernan-
do González Laxe e especialmente Manuel Fraga, 
polo duradeiro do seu mandato e a súa impron-
ta persoal, xogan un papel decisivo, de concepto, 
que ten vibracións ata os nosos días. Xunto a eles, 
a figura de Xulio Ríos e o IGADI acompaña, enri-
quece e impulsa unha orixinalidade que é un valor 
engadido na Galicia de hoxe. 

A evolución da Eurorexión e as ligazóns coa 
lusofonía, a creación dos Centros Galegos no ex-
terior, o desenvolvemento das políticas dirixidas 
a emigración galega, o desenvolvemento da liña 
de traballo internacional do IGAPE, a definición 
dun sistema galego de cooperación internacional 
galego... Arredor de toda esta historia prestou a 
atención o Informe anual Nós No Mundo do ano 
2022, que está dispoñible na rede para quen que-
ra profundizar na xenealoxía da nosa acción ex-
terior. 

A Acción Exterior de hoxe: Das Leis de Acción 
exterior española á Lei de Acción Exterior de 
Galicia

Partindo da herdanza e tradición da acción 
exterior galega, para coñecer o modelo de acción 
exterior da Galicia de hoxe primeiramente debe-
mos ter presente a grande novidade que implicou 
para as Comunidades Autónomas e a Administra-
ción Local en España, en materia de acción exte-
rior, a Lei 2/2014 do 25 de marzo de Acción Exte-
rior e do Servizo Exterior do Estado e a Lei 25/2014 
do 27 de novembro, de Tratados e outros Acordos 
Internacionais. 

Esta arquitectura legal estatal, a primeira 
desde a entrada en vigor da Constitución de 1978, 
artella mecanismos de coordinación, seguimento 
e cooperación entre o Estado e as Comunidades 
Autónomas e a Administración local, na idea de 
maximizar as posibilidades do conxunto da acción 
exterior en rede. 

A Xunta de Galicia, para axeitarse a este novo 
marco xurídico, aprobou rapidamente o Decreto 
178/2015, do 26 de novembro, que regula a Ac-
ción Exterior da Comunidade Autónoma de Galicia 
e posteriormente o Decreto 29/2017, do 9 de mar-
zo, de cooperación para o desenvolvemento, que 
completaron o desenvolvemento autonómico da 
nova lexislación do Estado, e que conduciu a aín-
da en vigor -Estratexia Galega de Acción Exterior 
(EGAEX) Horizonte Post 2020, aprobada en marzo 
de 2018. Cómpre subliñar que foi daquela nego-
ciación entre os grupos no Parlamento de Galicia 
para a aprobación da primeira EGAEX no 2018, 
que naceu o compromiso de impulsar unha Lei 
de Acción Exterior de Galicia.

Así, o proceso que iniciaron as novidosas Lei 
españolas de Acción Exterior, acabou de definir-
se en Galicia co salto cualitativo da aprobación da 
Lei de Acción Exterior de Galicia do 9 de marzo de 
2021, na que se traballaba desde o ano 2019, mais 

distintas incidencias, ata a aparición da Covid-19, 
acabaron por atrasar a culminación do proceso. 

Ademais non é para nada unha anécdota nes-
te proceso, a aprobación en Galicia no ano 2014 
da Lei de impulso do portugués e vínculos coa lu-
sofonía (a coñecida como Lei Paz Andrade). De fei-
to, e como parte do proceso de desenvolvemento 
e consecuencia desa Lei, en xullo de 2021, España 
entrou como observador asociado á Comunidade 
de Países de Lingua Portuguesa (CPLP) e a Lei ga-
lega de Acción Exterior introduciu o Observatorio 
da Lusofonía Paz Andrade, que se concretou coa 
súa creación neste 2023 co Decreto 34/2023, de 
28 de setembro.

Todo este marco normativo abre un modelo 
singular en España e Europa, un exemplo real con 
cimentos para desenvolver unha política pública 
multinivel que multiplique a internacionalización 
de Galicia beneficiando o benestar e as posibilida-
des da cidadanía. Sen embargo, o modelo norma-
tivo ten na operativa concreta un camiño por per-
correr, comezando por recuperar a Secretaría Xeral 
de Acción Exterior no organigrama da Xunta.

A definición da EGAEX 23-27
Xa desde o 2021 e ao longo do ano 2022 a Di-

rección Xeral de Acción Exterior, relacións coa UE 
e Cooperación internacional da Xunta de Galicia, 
traballou na definición da nova EGAEX, que será a 
primeira xa coa Lei en vigor. 

No marco dese proceso, tralo envío do borra-
dor da EGAEX 23-27 ás entidades parte do Conse-
llo de Acción Exterior en outubro do 2022, o IGADI 
presentou en novembro un documento que inci-
día nas cuestións por traballar da útlima década: 
Como promover a coordinación da acción inter-
nacional na Xunta de Galicia? Como implicar ao 
resto de administracións públicas, sector público 
e axentes privados? Como proxectar e conectar a 
Galicia global ao resto do mundo? 

Para isto animabamos a que o fundamental 
fose contar cun plan de seguimento, coordina-
ción, comunicación e avaliación, que por peque-
no que fose, identificase un rumbo e un plan de 
acción desde onde promover esa coordinación, 
seguimento, comunicación e avaliación que mul-
tiplique os impactos das accións. Para a nosa 
desilusión, ningunha das nosas propostas foi tida 
en consideración e a EGAEX 23-27 que aprobou 
primeiramente o Consello de Acción Exterior en 
marzo do 2023 e o Consello da Xunta no mes de 
outubro, da mesma maneira que a EGAEX 2018, 
non conta cun plan de acción e coordinación, se-
guimento, comunicación ou avaliación verificable. 

En si, a EGAEX 23-27 resulta unha boa guía 
arredor dos intereses galegos no exterior e a súa 
estrutura en rede, mais o seu valor redúcese ao 
ser unha reflexión panorámica arredor das dis-
tintas liñas de traballo e Estratexias sectoriais na 
Xunta (Estratexia para a internacionalización das 
empresas galegas 2021-2025, Plan Director do 
Xacobeo, Estratexia intelixente da Eurorexión, 
Estratexia Retorna, Plan Director da Cooperación 
Galega...). 

Cómpre indicar que actualmente ningunha 
destas Estratexias sectoriais dos departamentos 
da Xunta con incidencia na Acción Exterior teñen 
en conta a EGAEX vixente dende finais do 2018, 
nin a Lei de Acción Exterior de Galicia vixente den-
de marzo do 2021. Tampouco nas súas convoca-
torias de internacionalización, nin na súa comu-
nicación pública se incorporan as referencias ao 
marco xurídico da acción exterior galega.

O Plan de acción da EGAEX 2023-2027? 
Alén das distintas posicións políticas e a falta 

de concreción operativa, Galicia conta cun marco 
singular en España e na Unión Europea que per-
mite a posibilidade de programar e desenvolver 
políticas públicas de acción exterior con impacto 

positivo para o país, sendo un modelo en España 
e na Unión Europea.

Galicia está preparada para ser vangarda, 
tanto pola súa traxectoria histórica e natureza na 
sociedade internacional, como pola rápida actua-
lización do marco legal galego trala definición do 
novo marco xurídico da acción exterior española. 
Son avances da última década que recoñecemos e 
aplaudimos, especialmente valiosos no marco da 
España e do mundo actual.

Por este motivo, agora que a Estratexia Ga-
lega de Acción Exterior 2023-2027 (EGAEX 23-27) 
ten de ser definitivamente aprobada no Parlamen-
to de Galicia, reunímonos cos tres grupos políticos 
do Parlamento, co obxectivo de conseguir que se 
traballe en ponencia entre os tres na Comisión1ª 
para definir un Plan de acción 2023-2027 que 
multiplique o valor da EGAEX. 

O IGADI presentou un Plan de acción aos gru-
pos, aberto e flexible, mais que identifica ese rum-
bo para falar da Acción Exterior de Galicia, máis 
alá da forza simbólica e universal da galeguidade 

ou da realidade xurídica da Lei. Precisamos un 
cambio estratéxico que active a Lei e maximice as 
oportunidades de posicionamento de Galicia en 
Europa e no mundo, atendendo de maneira estra-
téxica á galeguidade, ás conexións coa lusofonía, 
ás ligazóns co mundo celta(1) ou aos xa universais 
Camiños a Santiago.

Un Plan de acción facilitaría a ollada coral 
da EGAEX 23-27 ao interior da Xunta de Galicia e 
multiplicaría as posibilidades para a internaciona-
lización de Galicia en todos os ámbitos. Da mesma 
maneira, unha ollada coral da acción exterior re-
forzaría a consecución de resultados tanxibles en 
liña coas distintas estratexias sectoriais dos distin-
tos departamentos (IGAPE, Emigración, Cultura, 
Turismo de Galicia, Mar...) con incidencia na Ac-
ción Exterior de Galicia. 

O noso exemplo, sen aspirar a un salto pro-
gramático de tanta envergadura, é a Estratexia 
Vasca de Acción Exterior actualmente en curso. 
Seguiremos atentas, achegando na medida do po-
sible o noso esforzo para chegar a conseguilo. 

(1) 	 O 3 de agosto do 2023, Galicia participou na constitución do 
Foro de Países Celtas para reforzar a dimensión atlántica na 
construción europea. O director xeral de Relacións Exterio-
res e coa Unión Europea representou á Xunta na constitu-
ción deste foro en Rennes.



17We in the World 2023 Nós no Mundo

W W W. I G A D I .G A LW W W. I G A D I .G A L

Serafin Pazos Vidal 

4. Para que vale unha 
Presidencia semestral da 
UE? 

De xuño a decembro de 2023 o goberno de 
España ostenta por quinta vez a Presidencia do 
Consello da Unión Europea. Desde o Tratado de 
Lisboa existe un Presidente do Consello Europeo 
(Charles Michel durante esta lexislatura comuni-
taria mandato 2019-2024) polo que Pedro Sán-
chez non é “Presidente da UE” como quixo dar a 
entender o ministro Albares cando Sánchez se re-
uniu con Biden. Ainda así, ser o ministro do ramo 
Estado Membro que preside reunións do Consello  
(e algo máis importante, os seus altos funciona-
rios os grupos de traballo previos onde se deci-
den a maioría dos asuntos) é algo politicamente 
relevante sobre todo para os Estados con menos 
influencia na UE pois permite pór novos asuntos 
sobre a mesa. 

En todo caso, isto é só en parte, pois as prio-
ridades do Consello (que xunta o Parlamento é 
o colexislador comunitario, sendo a Comisión o 
responsable case exclusivo das iniciativas lexisla-
tivas) están acordadas nos documentos chama-
dos do Trio de presidencias(1) (no caso español a 
precedente sueca e a sucesora belga e húngara en 
2024) Así as prioridades da Presidencia Española(2) 
están marcadas por ese acordo plurianual, e con-
dicionada polo fin de mandato da Comisión Von 
der Leyen e do Parlamento en xuño de 2024. 

(1) 	 https://data.consilium.europa.eu/doc/document/ST-10597-
2023-INIT/es/pdf

(2) 	 https://spanish-presidency.consilium.europa.eu/
media/5b3pyhyz/programa-de-la-presidencia-
espa%C3%B1ola-del-consejo-de-la-ue-2023_es.pdf

Así, a España correspóndelle tentar pechar 
no posible a maioría dos dossieres pendentes(3) 
lanzados pola actual Comisión, coma a lexislación 
arredor do Pacto Verde Europeo, ou a controver-
tida lexislación sobre a restauración dos espazos 
naturais (onde os partidos de tradición agrarista 
moi presentes no Partido Popular Europeo, ao 
que pertenece Von der Leyen, fan fronte común 
cos defensores da Política Agrícola Común aínda 
moi centrada en modelos productivistas contra as 
propostas da Comisión) e dossieres relacionados 
coma o paquete “Fit for 55” ou o afondamento na 
autonomía estratéxica e tecnolóxica da UE, ao ca-
lor da emerxencia dunha China e Rusia que cues-
tionan o orde político e económico mundial da 2ª 
posguerra mundial e a posguerra fría. 

 Agora ben, en moitos dossieres prodúcese 
unha confluencia entre prioridades colectivas e 
enfoques do Estado que exerza a presidencia nese 
momento. No caso de España, celébrase coma era 
xa tradición un novo encontro con América Lati-
na (Cumio UE-CELAC), pero tamén organizará en 
Granada un cumio o 6 de outubro para dar forma 
á UE post 2030 con Ucraína e media ducia doutros 
pequenos Estados do Leste e Balcáns, a segunda 
parte da grande Ampliación de 2004 que está a 
ser acelerada pola crise con Rusia. De feito o día 
anterior celebrarase alí o terceiro cumio da cha-
mada “Comunidade Política Europea” iniciativa 
de Macron para involucrar na arquitectura política 
e de seguridade europea a Estados democráticos 
que non forman parte da UE coma o caso do Rei-
no Unido post Brexit -amais do Consello de Euro-
pa, a UNECE da ONU ou de facto a OTAN-. 

Esta nova ampliación afecta aos intereses es-
pañois pois por un lado España tentará profundi-
zar na gobernanza da Eurozona e a creación dun-
ha rede de seguridade a nivel Europeo que vaia 

(3)  	 https://ec.europa.eu/commission/presscorner/detail/es/
speech_23_4426

máis alá do acordado en xullo de 2020 no Plan de 
Recuperación (iniciativa española en boa parte, 
financiada en base a endebendamento e no fu-
turo “impostos” europeos, e da que é o segundo 
receptor, dobrando os recursos que recibe polos 
fondos tradicionais da PAC e a Política Rexional da 
UE) pero por outro lado afectará aos equilibrios 
institucionais e orzamentarios da UE e o papel do 
Estado Español, pois só a entrada de Ucraína, cun-
ha poboación análoga e tanta superficie agraria 
coma o resto da UE no seu conxunto, convertirá ao 
Reino de España claramente en contribuínte neto 
ao orzamento Europeo. Emporiso o goberno cen-
tral está a tentar -Consello informal en Murcia o 
29 de Setembro- de darlle una novo pulo ao post 
Next Generation EU (os 750.000 millóns de fondos 
COVID a programar antes de fin de 2023 e a gastar 
antes de 2026) e tentar de cambiar a estrutura do 
orzamento tradicional da UE, que remata en 2027 
e do que xa se está a preparar o seu sucesor. 

Unha nova ampliación cando o Estado de 
Dereito fai augas en moitos Estados Membros 
ten tódolos riscos da de 2004. Emporiso o Parla-
mento Europeo está a tentar dar forma legal(4) ao 
acordado no proceso participativo coñecido coma 
Conferencia sobre o Futuro de Europa (2022), e 
que pasan por reforzamento dos controis do Es-
tado de Dereito, os dereitos sociais, o reforzo a 
subsidiariedade (clave para Galicia) e a perda da 
unanimidade nos asuntos claves onda ainda exis-
te, coma a política exterior, algo que o renqueante 
eixo francoalemán está disposto a considerar. 

(4) 	 https://www.europarl.europa.eu/doceo/document/AFCO-
PR-746741_EN.pdf

Coma se pode ver, non falamos nada das pa-
sadas eleccións Xerais. Ao igual cás presidenciais 
francesas de 2022, non axudan pero tampouco 
bloquean unha maquinaria moi engraxada en Ma-
drid e en Bruxelas. Ter a presidencia axuda pero 
non é imprescindible para influír na UE: “Presen-
cia, papeles, procesos e pasta” importan máis, 
como amosou o activismo do executivo español 
na crise da COVID-19 e coa excepción ibérica.(5)

E onde queda Galicia en todo isto? Pois apar-
te de facer de bonito fondo para reunións (este 
executivo regou ainda mais ca outros a xeografía 
de reunións informais ministeriais e técnicas, in-
cluído Santiago e Vigo) e participar na consulta ás 
Comunidades,(6) ao igual cás Conferencias Secto-
riais para preparar as negociacións do Consello é 
máis unha escoita ca unha negociación multinivel, 
Galicia pode usar o foco da Presidencia para avan-
zar as súas propias prioridades. Por exemplo a Pre-
sidencia anunciou en Sigüenza que en novembro 
tentará acordar no Consello unhas conclusóns da 
UE sobre despoboamento. No Comité das Rexións 
o Director Xeral de Acción Exterior presentará en 
novembro proposas para renforzar a resiliencia 
das comunidades costeiras da UE.(7)  Posibilidades 
non faltan se se queren exercitar, coma participar 
no “cumio Atlántico” organizado polo Presidente 
da Bretaña, ou na Conferencia de Rexións Periféri-
cas e Maritimas Europeas.  Para iso darlle contido, 
planificación, recursos e indicadores á Estratexia 
de Acción Exterior (EGAEX), actualmente no Par-
lamento Galego, é esencial.  

(5) 	 TEPSA Recommendations Spain (2023)   https://media.re-
alinstitutoelcano.org/wp-content/uploads/2023/05/tepsa-
recommendations-spain-2023.pdf

(6) 	 https://fundaciongaliciaeuropa.eu/wp-content/
uploads/2023/07/30-06-26-Presidencia-espan%CC%83ola-
UE_ES.pdf

(7) 	 https://cor.europa.eu/en/our-work/Pages/OpinionTimeline.
aspx?opId=CDR-1876-2023

5. Os aspectos económicos 
da Lei de Acción Exterior de 
Galicia e a construción da 
Estratexia Galega de Acción 
Exterior (EGAEX) 2023-2027

A singularidade cultural, histórica e linguística 
que caracterizan á nación galega, en combinación 
coa aplicación do principio de subsidiaridade -se-
gundo o cal as accións deben ser tomadas no ni-
vel administrativo máis eficaz-, fan recomendable 
que para a acción exterior galega se desenvolva 
unha estratexia propia acorde ás necesidades ac-
tuais dentro dun mundo en constante mudanza.  

Empregando o vocabulario deportivo, a pu-
blicación da da Lei 1/2014, do 24 de marzo, para 
o aproveitamento da lingua portuguesa e víncu-
los coa lusofonía, coñecida como Lei Paz Andrade, 
supuxo o “pistoletazo de saída” para o desenvol-
vemento normativo da acción exterior galega cos 
países de lingua portuguesa. Na exposición de 
motivos da Lei Paz Andrade facíase alusión á ne-
cesidade de promoción por parte das autoridades 
autonómicas do desenvolvemento social, econó-
mico e cultural galego, en aproveitamento das 
súas vantaxes históricas, froito da súa ligazón con 
todos os países de lingua oficial portuguesa (art. 
3) e, en especial, no marco da Eurorrexión Galicia-
Norte de Portugal (art. 1). Para isto, por exemplo, 
instábase á participación e organización por parte 
das institucións de foros con países lusófonos en 
diferentes ámbitos, entre os que se inclúen o eco-
nómico, cultural, ambiental, deportivo, etc.

Seguindo co símil deportivo, se a Lei Paz An-
drade foi o punto de arranque normativo da ac-
ción exterior galega, a publicación da Lei 10/2021, 

de 9 de marzo, reguladora da acción exterior e da 
cooperación para o desenvolvemento de Galicia, 
e coñecida como Lei de Acción Exterior de Galicia, 
supuxo o marco regulatorio para aplicar sobre a 
acción exterior autonómica no taboleiro de xogo 
da economía mundial. Un marco que vén sendo 
solicitado desde hai anos por organismos como o 
IGADI. 

Un título preliminar, e dez posteriores dedi-
cados a aspectos como a programación da acción 
exterior, a execución da Estraxia Galega de Acción 
Exterior (EGAEX), ao desenvolvemento do papel 
de Galicia en Europa e coa Eurorrexión Galicia-
Norte de Portugal, ou á regulación de tratados e 
acordos internacionais, constitúen gran parte do 
desenvolvemento normativo. Mais é a partir do 
título sétimo, destinado ao desenvolvemento das 
accións sectoriais no exterior, que se abordan os 
aspectos máis puramente económicos desta le-
xislación, fundamentalmente no capítulo cuarto 
sobre a “Acción exterior no campo da economía”.  
A través desta Lei regúlanse así aspectos concer-
nentes tanto ao mercado interior -a necesidade 
autonómica de favorecer a prestación de servizos 
transfronterizos dos operadores galegos dentro 
do mercado interior europeo (art. 61)-, como ao 
mercado exterior -a diversificación internacional 
do comercio exterior desenvolvido polas em-
presas situadas en Galicia, co apoio das cámaras 
de comercio e asociacións sectoriais (art. 62)-, a 
captación de investimentos produtivos (art. 63), 
a colaboración coa rede de oficinas comerciais 
españolas no exterior (art. 64) e o desenvolve-
mento de iniciativas para estimular o asentamen-
to en territorio galego de inmigrantes dos países 
prioritarios (art. 65). Ademais, inclúese na norma 
unha sección (2) específica para tratar a acción 
exterior en investigación, desenvolvemento e in-
novación (I+D+i), que se concreta en tres artigos 
nos que se recolle a necesidade de potenciar cara 

o exterior un polo de excelencia galego no campo 
da I+D+i (art. 66), na promoción da participación 
internacional dos axentes do Sistema Galego de 
Investigación e Innovación (art. 67) e no pulo a re-
des de colaboración que permitan desenvolver a 
Estratexia de Especialización Intelixente no marco 
europeo (art. 68).  

Sen embargo, a crecente complexidade e 
multidimesionalidade das relacións económicas 
globais provocou a necesidade de incluír na Lei de 
Acción Exterior de Galicia outros aspectos que se 
entrelazan coa actividade económica autonómica 
e local. Así, no capítulo segundo do título sexto da 
Lei abórdase a acción exterior no campo da facen-
da -considerando o contexto continental (art. 57) 
e a programación e xestión de Fondos Europeos 
(art. 58)-, no campo do medio ambiente e o cam-
bio climático –instando á participación activa (art. 
60) e á cooperación medioambiental exterior (art. 
59)-, ou no eido da cultura, da lingua galega e do 
turismo foráneo (capítulo sétimo). Mención apar-
te merece no título oitavo da Lei a Cooperación 
para o desenvolvemento, unha actividade tradi-
cionalmente ligada ao ámbito local, a través de 
organismos como a Federación Galega de Munici-
pios (FEGAMP) e o Fondo Galego de Cooperación 
e Solidariedade.   

O texto legal formula tamén no seu título no-
veno un aspecto estratéxico de maior ambición: 
a tentativa de ordenar e organizar a actividade de 
delegacións e oficinas autonómicas no exterior 
(art. 107 a 109). En comunión con este aparta-
do da norma, o último dos seus títulos aborda 
a creación e rexistro mediante asento de novas 
redes no exterior de interese galego (art. 110), 
pero non só desde o punto de vista empresarial 
(art. 112), senón deixando aberta a posibilidade 
a outros tipos de redes de interese xeral e de fo-
ráneos con intereses na Comunidade Autónoma 
(art. 111 e 113).

Este esforzo de desenvolvemento normativo, 
con independencia das posibles melloras detec-
tadas (e comunicadas) por parte dos expertos do 
IGADI, presenta sen dúbida unha oportunidade de 
avance na configuración e organización da Acción 
Exterior galega, no seu sentido amplo. Nun con-
texto mundial marcado pola inflación europea, 
polo estancamento económico chinés, a guerra 
da Ucraína, os movementos dos BRICS para a con-
solidación dunha nova realidade global multipo-
lar, e as turbulencias políticas en África derivadas 
da situación xeopolítica, a EGAEX 23-27 deberá 
ser o suficientemente flexible para recoller estas 
e outras realidades económicas, de maneira que 
a Estratexia supoña unha nova oportunidade de 
seguir avanzando na consolidación da acción ex-
terior galega.

Non obstante, unha oportunidade como a 
elaboración e aprobación da Estratexia de Acción 
Exterior de Galicia (EGAEX) 23-27 -que no noso 
símil deportivo serían as liñas estratéxicas para a 
planificación desta e das vindeiras tempadas- co-
rre o risco de non concretarse en accións específi-
cas se non se dota do orzamento necesario para o 
seu desenvolvemento. Neste sentido, sería conve-
niente que a nova Estratexia fose capaz de concre-
tar orzamentos, formas ou prazos de execución 
dalgúns dos obxectivos de máximo interese, como 
o desenvolvemento dun plan específico para o 
fortalecemento das relacións co resto de países 
europeos, a potenciación das relacións comerciais 
e económicas con Brasil e co resto de economías 
emerxentes, a integración e fomento da acción 
exterior local, a unidade de acción internacional 
das universidades, a promoción do turismo sus-
tentable e da industria cultural, ou o fomento da 
comunicación coa diáspora con fins económicos. 
Non cabe dúbida de que o IGADI tería moito que 
achegar neste proceso de construción. 

6. O impacto electoral do 
voto exterior

O chamado voto CERA (Censo Electoral de 
Residentes Ausentes) inclúe a totalidade dos cida-
dáns do estado español que residen temporal, ou 
habitualmente, noutros países sempre que estean 
inscritos nas oficinas consulares, e permite a súa 
participación como votantes nas eleccións auto-
nómicas, xerais e europeas. O CERA, dependente 
do Instituto Nacional de Estatística (INE), ascendía 
a 2.325.310 persoas inscritas ata o 1 de marzo de 
2023, o que supón 196.751 inscritos máis que hai 
catro anos.

Os países onde viven un maior número 
de cidadáns de orixe española con idade para 
votar son: Arxentina, con 421.553; Francia con 
215.354; EEUU con 163.769; Cuba con 152.491; 
Alemaña con 126.189; México con 134.948; 
Venezuela con 129.402; ou Reino Unido con 
104.904. Entre os países con menos electores 
no CERA figuran Albania, con 32, Moldavia 
con 8 ou Armenia con 9.

O “voto rogado” de 2011
A lei electoral modificada en 2011 im-

puxo a estes votantes a esixencia do coñecido 
como “voto rogado” que produciu un notable 
descenso da participación: se nas eleccións 
xerais de marzo de 2008, fora do 31,7% dos 
2’1 millóns de censados, nas de novembro de 
2019 baixou ata o 6,8%.

Nesta caída puido influír, entre outras causas, 
a complexidade dos requirimentos e a confusión 
nos envíos da documentación precisa para a re-
misión das papeletas a cadansúa xunta electoral 
provincial. Esta situación agravábase nos países 

con servizos postais deficientes e aumentaban as 
dúbidas sobre a posibilidade de cometer fraude 
co sistema, eivas que incidiron na decisión de es-
tablecer un novo procedemento, menos proclive 
a fallos deste tipo, mais que tamén influíu na par-
ticipación.

A tendencia a minorar a intención de voto 
pola esixencia do voto rogado, confirmouse 
en Galicia a partir de 2011. Nas anteriores 
eleccións autonómicas de 2009 participaran 
algo máis da terceira parte do censo (30.3%), 
pero a participación pasou a ser testemuñal 
despois da reforma e foi en progresivo des-
censo dende o 3,26% en 2012 ata o 1,24% en 
2020, cando só exerceron este dereito 5.726 
galegos dos preto de 500.000 censados no 
estranxeiro.

Novo cambio lexislativo en 2022
A nova Lei orgánica 12/2022, de 30 de se-

tembro, que substituíu a de 2011 e eliminaba 
o voto rogado para o electorado do exterior, 
foi aprobada no Congreso cun consenso case 
unánime, coa abstención do BNG. O texto 
incorporou maiores facilidades para a parti-
cipación electoral. Para o seu cumprimento 
o Ministerio de Exteriores tivo que verificar 
e actualizar o Censo do CERA e habilitar no-
vos centro de votación a fin de garantir a 
dispoñibilidade da documentación precisa. 
A entrada en vigor da lei reformada incidiu 
nos posteriores procesos electorais nos que 
se puido votar por correo, en urnas situadas 
en consulados e embaixadas, ou por envío ás 
xuntas electorais correspondentes. O efecto 
do cambio lexislativo foi notable nas recen-
tes eleccións xerais nas que se recuperaron 
índices anteriores a 2011, situándose o voto 
emigrante de novo arredor do 10% do total 
emitido.



W W W. I G A D I .G A L

22 We in the World 2023 Nós no Mundo

Galicia, seguida de Madrid, lidera o censo de 
votantes no exterior

No mapa electoral de todo o estado es-
pañol, Galicia é un caso especial por aportar 
un total de 472.140 residentes no estranxei-
ro con dereito a voto, unha cifra equivalente 
ao 17% de toda a súa poboación no territorio 
peninsular e que supera a poboación total da 
provincia de Lugo (339.614) ou da de Ourense 
(356.868).

Nas próximas eleccións autonómicas de 
2024, a nova lexislación pode ter incidencia no 
resultado final posto que as porcentaxes de vo-
tantes no estranxeiro respecto da poboación 
total acadan porcentaxes importantes como o 
28,7 en Ourense, 20,2 en Lugo, e 14,9 en A Co-
ruña e Pontevedra respectivamente.

Este case medio millón de votantes proceden-
tes da Galicia exterior supón preto da cuarta parte 
do total do CERA de todo o estado (2.266.187), 
onde as seguintes comunidades autonómicas cun 
censo importante son Madrid, con 376.495, Cata-
luña con 281.551 e Andalucía con 269.380.

No voto emitido para cada unha das ca-
tro provincias galegas nas recentes eleccións 
xerais, os procedentes do CERA mantiveron 
ao PP e ao PSOE como primeira e segun-
da forza, respectivamente, en todas elas. O 
terceiro posto, nas provincias da Coruña e 
Pontevedra, foi para Sumar, mentres que en 
Ourense e Lugo esta posición foi para Vox. O 
BNG foi a quinta opción máis votada en todas 
as circunscricións.

O exterior, un voto determinante no reparto de 
escanos nas últimas eleccións xerais

En anteriores procesos electorais tense 
confirmada a importancia do voto do exterior 
que pode dar ou quitar maiorías. Nas elec-
cións ao Congreso dos Deputados de abril de 

2019, repetidas en novembro dese mesmo 
ano, e mesmo cando o voto CERA favorecera 
ás formacións de esquerda, o PP gañou un es-
cano en Bizkaia por 126 votos logo do reconto 
definitivo do voto exterior, en aberta competi-
ción co PNV.

Nas eleccións xerais de xullo pasado o voto 
CERA tivo unha extraordinaria importancia na 
circunscrición madrileña pois o resultado pode 
afectar a continuidade da coalición PSOE+Sumar. 
Un escano máis obtido polo PP supuxo un menos 
para os que o PSOE contara o día 23 en Madrid, 
producindo unha situación que pode condicionar 
a maioría necesaria para repetir a actual fórmula 
de goberno na próxima lexislatura.

O acontecido na circunscrición de Madrid é 
sintomático no caso dos cidadáns do exterior de 
segunda e terceira xeración que deben censarse 
nalgunha provincia. Cando non poden confirmar 
a procedencia familiar exacta, pasan, por defecto 
ao censo de Madrid o que lle confire a esta cir-
cunscrición un papel determinante á hora avaliar 
os efectos e resultados de ditos votos.

A importancia que lle dan os partidos políti-
cos a este asunto resulta evidente. No ámbito da 
política estatal a experiencia galega está a ser se-
guida, como demostra a decisión do actual presi-
dente do PP e anterior presidente galego, Alber-
to Núñez Feijoo, situando ao Secretario Xeral de 
Emigración da Xunta, Antonio Rodríguez Miranda, 
como secretario executivo do PP no Exterior. Ta-
mén a presidenta madrileña e presidenta do par-
tido en Madrid, creou o ano pasado unha secreta-
ría denominada Madrileños no Exterior, con Javier 
Hurtado á fronte.

Galicia e a súa diáspora
A emigración é un fenómeno de esen-

cial importancia histórica, social, política e 
económica para o pobo galego. Como conse-

cuencia do proceso de emigración galega, os 
descendentes daqueles emigrantes residen-
tes fóra de Galicia presentan unha gran dis-
persión xeográfica que, aínda que centrada 
principalmente en América, abrangue o glo-
bo terráqueo e os seus cinco continentes. Re-
sulta relevante o concepto de diáspora para 
comprender os discursos e as dinámicas im-
plicadas na construción identitaria dos Gale-
go-descendientes no exterior.

O termo diáspora, orixinalmente, e case 
exclusivamente, utilizouse xa para o pobo 
xudeu. Sin embargo, a partir dos anos 60, 
ampliou o seu uso para a dispersión doutros 
pobos como o armenio, o irlandés, o pales-
tino, o vasco ou a chamada diáspora afro-
descendiente. Estes colectivos comparten co 
pobo xudeu a concepción da súa dispersión 
como resultado dun suceso catastrófico que 
traumatizou a toda a vila, creando así a “ex-
periencia histórica central da victimización a 
mans dun cruel opresor” (Cohen, 2008, p. 1).

O recoñecido politólogo William Safran, que 
é de referencia obrigada para a definición do con-
cepto de diáspora, propón seis criterios esenciais 
(1991, pp. 83-84): no primeiro lugar, (1) a dis-
persión dos membros ou dos seus ancestros da 
diáspora desde un ‘centro’ orixinal a dúas máis   
rexións   estranxeiras;   segundo,   a conservación 
de (2) unha memoria colectiva, visión ou mito so-
bre a súa patria orixinal, incluída a súa ubicación, 
historia e logros; terceiro, (3) a imposibilidade 
dunha integración plena baseada na crenza de 
que non son, e quizáis nunca poderán ser, total-
mente aceptados nas súas sociedades de acollida 
e, polo tanto, permanencían parcialmente separa-
dos; en cuarto lugar, (4) a idealización do fogar an-
cestral ao que eles ou os seus descendentes van 
querer regresar cando as condicións sexan favora-
bles; en quinto, (5) o compromiso co mantemento 

ou restauración da patria orixinal   e   coa   súa 
seguridade e prosperidade dos membros da diás-
pora; e, en sexto, (6) o mantemento da relación 
con esa patria e a súa conciencia etnocomunitaria 
dun xeito que modela   de   forma   significativa   a 
identidade e a solidariedade.

Pola súa banda o sociólogo americano Rogers 
Brubaker mantén a existencia de tres elementos 
fundamentais para a comprensión do termo: en 
primeiro lugar, a dispersión considérase o criterio 
principal máis aceptado, sendo a dispersión for-
zada e traumática o máis prototípico; en segundo 
lugar, a conexión coa patria real ou imaxinaria de 
orixe como fonte autorizada de valor, identidade 
e lealdade -este criterio será fundamental para o 
noso traballo. Por último, propón tratar a diáspora 
non como un ente delimitado, senón como un dis-
curso, unha posición e unha reivindicación.

Pero por que é relevante volver ao concep-
to de diáspora á hora de abordar o voto exterior 
galego? Pois porque Galicia como proxecto de na-
ción, tanto polas penurias como polos logros da 
súa historia, ten unha proxección global grazas á 
mobilidade dos seus cidadáns na forma en que se 
organizaron e conectaron por todo o mundo.

O voto exterior como concepto global
No mundo, un total de 115 países, incluín-

do 27 países de África, 14 de América, 20 de 
Asia, 10 de Oceanía e 40 de Europa, consideran 
o voto estranxeiro como un dereito dos seus 
cidadáns. O voto estranxeiro, tamén coñecido 
como voto expatriado, foi un tema de debate 
con fortes argumentos a favor da súa implan-
tación. Podemos mencionar algúns puntos 
clave que ter en conta para o caso galego. A) 
Inclusión e representación: Permitir o voto es-
tranxeiro garante que os cidadáns galegos resi-
dentes no estranxeiro, xa sexa por motivos  de  
traballo,  estudos  ou  outros, poidan seguir par-



W W W. I G A D I .G A L

24 We in the World 2023 Nós no Mundo

ticipando activamente no proceso democrático  
do  seu  país  de orixe. Isto fomenta a inclusión 
e garante que se teñan en conta unha ampla 
gama de voces na toma de decisións nacionais. 
B) Preservación do compromiso cívico: os cida-
dáns que viven fóra do seu país de orixe adoitan 
manter fortes lazos e intereses nos asuntos da 
súa nación. O voto exterior permítelles seguir 
comprometidos co panorama político, contri-
buíndo a un sentimento de pertenza e conexión 
que transcende  as  fronteiras  xeográficas. D) 
Perspectiva global: os expatriados aportan ao 
electorado unha perspectiva global única. As 
experiencias dos cidadáns no estranxeiro po-
den proporcionar un coñecemento valioso e 
unha comprensión máis ampla dos problemas 
internacionais. O voto externo introduce  diver-
sidade  no proceso democrático, enriquecendo 
os debates e as decisións tomadas a  nivel na-
cional. E) Contribución á economía: moitos dos 
galegos expatriados contribúen activamente 
á economía do seu país de orixe mediante re-
mesas e investimentos. Permitirlles votar crea 
unha relación recíproca, reforzando o seu com-
promiso co benestar da nación. Recoñece o seu 
papel na configuración de políticas económicas 
que afectan tanto aos residentes como aos ex-
patriados. D) Dereitos legais e constitucionais: 
o voto externo aliña o principio de sufraxio uni-
versal e a noción de que todos os cidadáns, in-
dependentemente da súa localización, deben 
ter o mesmo acceso aos seus dereitos consti-
tucionais. Negar o dereito ao voto por razón 
de residencia pode ser visto como unha forma 
de privación de dereitos, que suscita preguntas 
sobre a equidade do proceso democrático. E) 
Avances tecnolóxicos: cos avances tecnolóxicos 
que  contamos  hoxe  día  a  implementación  de  
sistemas seguros e eficientes para o voto exter-
no fíxose máis factible.

O voto estranxeiro, como se indicou ante-
riormente, pode ser determinante no pano-
rama político español e galego. Implica polo 
tanto unha responsabilidade moi alta por par-
te dos cidadáns da diáspora. Para os que se vi-
ron obrigados a abandonar Galicia por razóns 
económicas, políticas ou laborais, supón un 
dereito e os descendentes daqueles hérdano 
coa mesma obriga cívica e con toda a com-
plexidade que supón. É dicir, ao mesmo tem-
po que os cidadáns incluídos no CERA teñen 
dereito á participación política na súa patria, 
este dereito obriga a estar ao día da realidade 
do país e a exercela con responsabilidade.

En conclusión, o voto externo non só de-
fende os principios democráticos de inclusión 
e representación, senón que tamén recoñece 
a dinámica cambiante da cidadanía nun mun-
do interconectado. Abrazar a participación dos 
expatriados no proceso electoral contribúe a 
unha democracia máis vibrante e robusta.

7. Santiago de Compostela, 
cara a unha nova imaxe  
de país

Santiago de Compostela é recoñecida inter-
nacionalmente como cidade universal, condición 
que excede o marco local e a sitúa como un dos 
principais focos de proxección exterior do país. 
Esta posición está baseada nunha promoción, 
sostida no tempo, que se apoia na representación 
icónica da Catedral como un dos máis destacados 
puntos de peregrinación de Occidente, na diversi-
ficación dos camiños de Santiago e na excelencia 
da conservación patrimonial da cidade histórica, 
referendada por importantes premios e recoñece-
mentos desde distintos ámbitos. 

Temos, por tanto, nun lugar prominente da 
nosa proxección internacional, unha tracción tu-
rística e cultural moi consolidada, mais cinguida 
tan só a uns poucos elementos moi concretos e 
que, na altura deste 2023, se manifesta xa como 
un modelo practicamente esgotado e abocado a 
unha necesaria re-planificación.

Neste punto convén ter en conta que Santia-
go de Compostela, unha cidade con algo menos 
de 100.000 habitantes, rexistrou en 2022 máis de 
millón e medio de pernoctas en estabelecemen-
tos. Compostela está sometida a unha alta pre-
sión turística en determinados momentos, que 
vai en aumento ano a ano -o mes de agosto con-
tabiliza até 1,15 visitantes por veciño/a, superan-
do outras grandes urbes do Estado-, o que está a 
provocar importes efectos negativos na calidade 
de vida da cidadanía compostelá, na convivencia 
entre visitantes e veciñanza ou no fenómeno da 
xentrificación, cuxas consecuencias máis visíbeis 
son a expulsión de habitantes e de comercio de 

proximidade da zona histórica. É xa evidente a ne-
cesidade dun cambio de modelo cara a un turis-
mo consciente, respectuoso co patrimonio e coa 
veciñanza e sustentábel no tempo. Nese cambio, 
en que xa se está a traballar e que mellorará, mes-
mo, a experiencia turística, é necesario incardi-
nar outros aspectos que ampliarán o contido da 
proxección exterior de Compostela e, por ende, 
do noso país.

A diversificación que sempre se cita ao falar 
de turismo cómpre abordala non só desde a pers-
pectiva da extensión das visitas a novos espazos 
de interese no conxunto do territorio. Trátase de 
ampliar o mapa e a mirada sobre cales son os no-
sos valores e en que medida nos convén proxecta-
los ao mundo.

A primeira ampliación aínda cadra dentro do 
habitual concepto do patrimonio. Alén dos cami-
ños que nos conectan con toda Europa e a súa 
construción, a historia, e as pegadas visíbeis mais 
por veces pouco visitadas, explícannos tamén 
nas coordenadas das culturas atlánticas e medi-
terráneas. A conexión e proxección de Galiza en 
relación con outros pobos cos que nos vincularon 
as migracións do pasado estivo xa presente na 
conformación do pensamento galeguista e pode 
soar a tópico, mais aínda pode ser útil para atopar 
alianzas exteriores.

Cando falamos de ampliar as olladas estamos 
tamén a incluír nesa diversificación as potencia-
lidades ambientais, o noso territorio completo, 
urbano e rural, a nosa identidade, a lingua e a súa 
conexión coa lusofonía, a singularidade as expre-
sións artísticas, a produción científica, o talento 
creativo ou mesmo a capacidade do noso tecido 
produtivo, industrial e comercial. 

Santiago de Compostela conta cunha signi-
ficativa diversidade de hábitats, con corredores 
ecolóxicos e ecosistemas naturais de especial 
interese para a biodiversidade. Entre o Sar e o 

Sarela temos a fortuna de dispoñer de máis de 
2,5 millóns de metros cadrados de zonas verdes 
urbanas, con máis de 47.000 árbores, que nos 
sitúan no posto 838 e 859 nos índices de vexe-
tación e de áreas verdes, respectivamente, sobre 
866 cidades europeas. Esta riqueza e as accións 
municipais de renaturalización de espazos, de 
protección e tratamento ou mesmo de deseño 
urbano, son alicerces privilexiados para explorar 
conxuntamente con outras comunidades as polí-
ticas e a investigación ambiental ou contra o que-
cemento global. 

Como cidade de acollida universal, Compos-
tela é sede dunha universidade centenaria, con 
todo o que implica de promoción e xestión do ta-
lento, que ten a súa repercusión nunha activida-
de investigadora que nalgúns campos, como o da 
Medicina ou a Xenómica conta con persoas cien-
tíficas de referencia mundial. Esta repercusión ta-
mén está agromando en colaboracións co mundo 
empresarial, en proxectos como o Biopolo, o Par-
que Biotecnolóxico co que Santiago de Composte-
la está comezando a explorar o seu potencial en 
sectores punteiros como o da biotecnoloxía.

E Santiago de Compostela é, alén doutros re-
ferentes histórico-culturais, unha cidade estreita-
mente vinculada á traxectoria da nosa poeta nacio-
nal, Rosalía de Castro, figura pioneira na literatura, 
na defensa do idioma galego, no feminismo e na 
ecoloxía, ao redor da que se artellan significativas 
iniciativas culturais de país que han servir para 

proxectar internacionalmente a nosa identidade.
O cambio de modelo turístico, a posta en va-

lor da potencia ambiental de Santiago, a aposta 
pola investigación e por novos segmentos em-
presariais, o impulso dunha cidade feminista e 
vinculada a unha historia, idioma e identidade 
de seu, son exemplos dos desafíos que afrontan, 
tanto a Administración municipal como a galega, 
na proxección da cidade como emblema interna-
cional de Galiza. 

Porque unha cidade coas peculiaridades de 
Santiago de Compostela, que acolle ademais as 
institucións que lle corresponden como capital 
do país, debe ter un peso específico na Estratexia 
galega de acción exterior, e nos necesarios plans 
plurianuais de actuación, en tanto que esa estra-
texia se concibe cos obxectivos de incrementar a 
eficiencia da proxección galega cara a fóra e pre-
sentar unha nova imaxe de país para persoas e en-
tidades investidoras, emprendedoras e creadoras.

Santiago de Compostela ten que seguir cum-
prindo un papel destacado na promoción interna-
cional de Galiza, mais debe facelo deixando atrás 
o risco de se converter unicamente nun produto 
turístico descontextualizado, e apostando por 
un camiño de ida e de volta en todos os sectores 
culturais, sociais e económicos. Neste novo esce-
nario que se abre, Santiago de Compostela ten a 
oportunidade mudar a súa imaxe e posicionarse 
como a carta de presentación dun país con histo-
ria, diferenciado, dinámico e con futuro. 

8. A Coruña, punta de lanza 
na acción exterior galega

Resulta indubidable que A Coruña conso-
lidouse como unha urbe de referencia no ámbi-
to nacional. Sen embargo, a cidade conta tamén 
con innumerables atributos para afianzarse como 
un referente no contexto exterior. Como cidade 
atlántica vencellada á historia das grandes expe-
dicións, A Coruña despuntou como unha das te-
rras con maior potencia do país. Así o demostra 
de forma monumental a Torre de Hércules, faro 
milenario que aínda hoxe guía aos buques que se 
achegan ás nosas costas e complemento ao que 
durante moito tempo foi a principal porta, por 
mar, de Galicia: o porto da Coruña.

Baixo esa premisa, non resulta estraño que a 
cidade herculina manteña hoxe unha posición de 
liderado na comunidade. A que foi a gran potencia 
marítima de Galicia segue a ser e a gardar a chave 
do progreso como cidade portuaria. Punta Lan-
gosteira, o gran porto verde, ten a oportunidade 
de ser unha das infraestruturas clave para o des-
envolvemento da nosa comunidade como líder 
nas enerxías renovables. Situaríanos como unhas 
das principais potencias económicas en Europa, 
como xa o fora antes da man do sector primario. 
A Coruña é unha cidade de industria, si. Pero, so-
bre todo, é unha cidade que sabe adaptarse aos 
novos tempos.

O porto foi, historicamente, a principal por-
ta da cidade. Unha condición que mantén hoxe 
como vía de entrada do turismo de cruceiros. Só 
por achegar algún dato, no ano 2022 A Coruña 
acolleu 138 escalas e máis de 225.000 pasaxeiros. 
Unha liña de ascenso que mantemos este ano, 
pois só no mes de setembro deste ano chegaron 

26 buques ao porto, case un por día. Iso, sumado 
ás novas conexións internacionais postas en mar-
cha por este Goberno local en Alvedro, supoñen 
un impulso crucial ao posicionamento internacio-
nal da Coruña. Como tamén a aposta polo turismo 
de congresos, que está a dar xa os seus froitos; e 
tantas outras liñas que afondan na consolidación 
da Coruña como catalizador exterior.

A industria actúa como o principal axente eco-
nómico na Coruña. Pero, como con todo, é preciso 
que vaia acompañada duns servizos parellos para 
que poida medrar. Así sucede con Alvedro, hoxe 
conectado con Milán, Londres e Xenebra, poten-
cias na industria téxtil e tecnolóxica. Dous campos 
que marcan e marcarán o futuro da Coruña, xunto 
co porto exterior como porto verde. E tamén coa 
nova estación intermodal, que denota tamén un 
cambio na forma de entender as conexións cos di-
ferentes territorios.

O ferrocarril ten unha débeda pendente coa 
Coruña. Mais, a construción da intermodal, a co-
nexión xa en marcha do tren a Langosteira e a ex-
pansión da alta velocidade seguramente axudarán 
a saldar esa débeda. 

Este verán coñecíamos que Renfe planifica a 
súa expansión a Portugal con novas rutas a Lisboa 
e Porto. Unha liña que conectaría o país veciño 
de sur a norte da man da operadora pública es-
pañola, para a cal se prevé un investimento de 15 
millóns de euros, co obxectivo de adaptar parte 
da flota ás vías portuguesas. Isto abre a posibili-
dade de que se establezan novas rutas internacio-
nais para as que A Coruña se sitúa nunha posición 
avantaxada.	

Esta é unha cuestión que non escapa á nova 
Estratexia Galega de Acción Exterior 2023-2027, 
a renovada Paz Andrade, baixo a cal o Goberno 
autonómico prometeu darlle un novo pulo ás rela-
cións con Portugal, podendo gañar unha posición 
destacada na acción exterior española. 

Está claro que a conexión ferroviaria da liña 
Lisboa-Porto con Galicia é algo que interesa no te-
rritorio portugués e Galicia deberá liderar as ne-
gociacións para que sexa posible. Vigo, pola súa 
proximidade co país lusófono, parece a primeira 
opción para o Goberno portugués para acadar esa 
conectividade, mais ninguén entendería que en 
Galicia non se apostara por que A Coruña non fose 
meta última da súa ampliación. 

Primeiro, porque bastaría con mellorar as in-
fraestruturas xa existentes que conectan A Coru-
ña con Vigo para ampliar así a oferta de destinos 
entre os dous países de forma que resulte máis 
atractiva; e segundo, e máis importante, porque 
suporía a culminación da conectividade do eixo 
atlántico. A Coruña e Porto pasarían a estar a pou-
co máis de 3 horas en tren, segundo a previsión de 
1 hora e 25 minutos que existe entre Porto e Vigo, 
reducindo a máis da metade o tempo que agora 
separa ambas cidades en coche. Ademais de afon-
dar nun dos obxectivos para o desenvolvemento 
sostible marcados pola Unión Europea, apostan-
do polo transporte público e colectivo como for-
ma de mobilidade. 

A nosa urbe, A Coruña, é punta de lanza do 
eixe atlántico. Conectada polo sur con Portugal, 
mediante enlace ferroviario; e no norte co Reino 
Unido, volvendo á condición de cidade portuaria 
que comentabamos, gañaría novas oportunida-
des para unha comunidade como Galicia, da que 
o 25% do seu PIB recala, principalmente, en dúas 
áreas: Vigo-Pontevedra e Coruña-Ferrol. Ambas 
conectadas nesta nova liña co país veciño. Tamén 
permitiría a conexión de Alvedro con Sá Carneiro, 
e viceversa. E con Peinador e Lavacolla, podendo 
trazar unha nova estratexia aérea conxunta para o 
tráfico noroeste da Península que equilibre a co-
nexión aérea do este de España.

Ao factor económico súmase o cultural. A 
historia migratoria atesoura un peso relevante na 

Acción Exterior de Galicia. Suíza, conectada coa 
Coruña por Xenebra, constitúe un país destacado 
en canto a vínculos se refire. Como tamén Arxen-
tina, Brasil e todo o conxunto dos países do Sur de 
América e os seus diferentes centros galegos. Está 
claro que falta conectividade entre os territorios, 
algo ao que a nova estratexia Noroeste podería 
dar solución.

Con todo, unha das principais cuestións des-
ta nova estratexia galega para a acción exterior é 
a creación do Observatorio da Lusofonía Valentín 
Paz Andrade, no que A Coruña acredita tamén 
unha destacada posición. A cidade continúa a ser 
a sede do principal organismo de referencia para 
o idioma galego, a Real Academia Galega, que es-
treitará os seus lazos coa lingua portuguesa neste 
novo marco de acción exterior. Unha tarefa para a 
que a Universidade da Coruña dispón non só dun 
gran equipo docente, senón tamén do máis es-
pecializado, pois é a única universidade española 
na que se pode estudar o galego-portugués como 
grao único. E tamén como dobre grao, combinado 
co español ou coa lingua inglesa. Un dos puntos 
fortes para que se sitúe na Coruña no canto de 
calquera outro punto do país.

Galicia afronta como reto inmediato o im-
pulso das súas cidades. Un territorio maiormen-
te rural que non pode perder a súa esencia, pero 
tampouco virar as costas ás súas principais poten-
cias, que son as urbes. O desenvolvemento eco-
nómico da nosa comunidade pasa por elas, e moi 
especialmente pola Coruña. Porta a Galicia para 
o mundo e que, logo da súa aposta polo sector 
TIC e pola Intelixencia Artificial, o será tamén para 
España no mundo.

Oportunidades, infinitas. Potencialidades, to-
das. Sen embargo, para iso, aínda queda por ver 
se existe unha nova acción interior en Galicia cara 
ás súas cidades. E a partir de aí veremos se hai 
unha estratexia renovada de acción exterior. 

9. A lingua galega no mundo

Creo non estar descubrindo as fontes do Nilo, 
nin sequera do Miño, se afirmo que as identida-
des colectivas, coma as individuais, se constrúen, 
en non escasa medida, á luz da mirada que so-
bre elas proxectan os ollos alleos. Neste sentido, 
como xa afirmei en múltiples ocasións en diversos 
foros, identidade e alteridade son, por moi antité-
ticos que semellen, dous conceptos estreitamen-
te ligados e mesmo complementarios. Esta parece 
ser a razón —considerando estratexias xeopolíti-
cas á parte— pola que os Estados se esforzaron 
dende sempre e se esforzan hoxe aínda con maior 
empeño en influír positivamente na conforma-
ción desa mirada do outro. Por resultaren obvios 
os porqués, talvez non cumpra insistir en que, his-
toricamente, só os Estados —entidades políticas 
que contaban con auténticas estruturas de po-
der— posuíron a capacidade de levar a cabo plans 
e proxectos desta natureza e envergadura. Non fo-
ron alleas a este cometido as accións diplomáticas 
e consulares, nin tampouco a creación ad hoc de 
organismos oficiais destinados a configuraren e 
«venderen» unha imaxe de país entre os cidadáns 
doutros lugares, unha tarefa interventora que, 
por outra banda, se realizou maioritariamente a 
través da difusión daquelas expresións e valores 
culturais máis estandarizados.

Por tratarse dunha realidade histórica sobra-
damente coñecida, non cómpre insistir en que 
Galicia careceu de calquera órgano de poder insti-
tucionalizado nos seus moitos séculos de historia 
ata a aprobación do seu Estatuto de Autonomía en 
1981, feito que supuxo a semente para a creación 
de institucións e organismos cuxa razón de ser 
estivo e está na difusión dos valores culturais de 
Galicia fóra das súas fronteiras físicas; un traballo 

de difusión que ata daquela asumiran, maiorita-
riamente, entidades e persoas da emigración sen 
que as asistira ningunha institución gobernativa. 

Pero como acabo de dicir, trala aprobación 
do Estatuto de Autonomía en 1981 o noso país 
foise dotando de institucións e organismos que 
teñen entre os seus obxectivos a proxección exte-
rior dos valores culturais de noso. Así, por aqueles 
anos, créase o primeiro departamento de política 
lingüística no aínda nacente goberno autonómico 
da Xunta de Galicia, departamento de promoción 
da lingua galega (primeiramente subdirección e 
axiña dirección xeral adscrita a Educación) que, 
dende a súa etapa inicial, tivo na acción exterior 
unha das súa principais liñas de traballo, primei-
ro entre as colectividades emigrantes espalladas 
polo mundo, e, seguidamente, tamén fóra deste 
ámbito. Isto foi así porque se sabía que, no pro-
ceso de reversión da consideración nada amable 
que existía da lingua galega na propia Galicia, era 
condición indispensable a restitución dunha mi-
rada agarimosa entre as xentes propias e mais as 
alleas. Así, cumpría tamén conquistar o prestixio 
entre a comunidade galega emigrante, labor que 
se levou a cabo a través de múltiples iniciativas, 
non sendo a menor delas a organización de cen-
tos de cursos de lingua e cultura galegas en cola-
boración coa Secretaría Xeral da Emigración. 

Non transcorrería moito tempo desde a crea-
ción do departamento de política lingüística ata 
que se toman dentro del as primeiras decisións 
que conducirían á posta en marcha, de forma 
progresiva, dunha rede de lectorados e de cen-
tros de estudos galegos. Hogano, transcorrido un 
longo proceso de consolidación do proxecto que 
durou máis de 30 anos, a posibilidade de estudar 
a lingua e a cultura de Galicia en universidades de 
América, de Europa e de España é unha realida-
de consolidada que leva contribuído de maneira 
fundamental á difusión do galego no exterior, á 

investigación lingüística desde perspectivas moi 
enriquecedoras e tamén ao prestixio da lingua 
entre os seus propios falantes, ao observaren ad-
mirados o interese e o recoñecemento que posúe 
fóra das fronteiras administrativas de Galicia. Na 
actualidade, o galego é obxecto de estudo en 36 
universidades de 16 países de América e Europa 
(incluída España), en cada unha das cales está 
asentado un centro de estudos galegos e vinte e 
sete delas contan cun lectorado. Nestas universi-
dades impártense materias de lingua, literatura 
e cultura galegas adaptadas ás necesidades do 
alumnado de cada lugar concreto (gramática his-
tórica, cursos de conversa, cursos de lingua e ci-
vilización etc.). Asemade, numerosas actividades 
relacionadas coa lingua galega e, en xeral, co pa-
trimonio de Galicia complementan os programas 
formativos. 

O Centro Ramón Piñeiro para a Investiga-
ción en Humanidades, dependente igualmente 
da Secretaría Xeral de Política Lingüística (SXPL) 
da Xunta de Galicia, ten como obxecto, desde a 
súa fundación en 1993, promover e desenvolver 
proxectos e programas de estudos lingüísticos, li-
terarios, históricos e antropolóxicos. Para a conse-
cución dos seu obxectivos desenvolve un nutrido 
número de proxectos, que van dende a historia da 
lingua e da literatura ata as tecnoloxías da infor-
mación e da comunicación, nas que participan no-
vos investigadores, moitos deles procedentes de 
lugares ben afastados xeográfica e culturalmente 
do noso. Para iso, faise, anualmente, un concurso 
público de bolsas de formación en proxectos rela-
cionados coas investigacións que se están a des-
envolver no centro.

Así mesmo, a SXPL ten convenios no Reino 
Unido, co colexio Vicente Cañada Blanch de Lon-
dres, e tamén na Arxentina, onde o Colexio Santia-
go Apóstolo de Bos Aires lle ofrece ao seu alum-
nado a posibilidade de aprender galego en todos 

os cursos, desde a etapa preescolar (3 anos) ata o 
nivel secundario (1º de bacharelato). O alumnado 
deste centro asiste a clases das materias de Lin-
gua e Literatura, Xeografía e Historia de Galicia.

Cómpre referir que tamén existe a posibilida-
de de estudar galego nalgúns centros do Instituto 
Cervantes, como que na comunidade de Castilla y 
León existen áreas galegofalantes nas que hai cen-
tros educativos que ofrecen a posibilidade de es-
tudar galego no ensino regular grazas a un conve-
nio de colaboración co Goberno desta autonomía.

Dentro do marco de referencia da Unión 
Europea, creouse durante o ano 2008, tras va-
rias reunións preparatorias nas que participou a 
Xunta de Galicia, a Network to Promote Linguistic 
Diversity (NPLD), proxecto onde están integradas 
institucións académicas, organismos de distin-
ta natureza e gobernos rexionais e nacionais de 
diferentes países europeos dedicados ao ensino 
e á promoción social das linguas minoritarias. O 
obxectivo fundamental da NPLD é a cooperación 
e o intercambio mutuo de experiencias entre os 
socios, así como a promoción da diversidade lin-
güística no marco da Unión Europea. Galicia inte-
grouse na NPLD como membro de pleno dereito 
desde a súa fundación e forma parte do seu comi-
té executivo.

Quen alcanzara a ler ata aquí, terá chegado 
xa á conclusión de que o chamado proceso de nor-
malización do uso social da lingua galega levado a 
cabo nos últimos 40 anos consistiu, basicamente, 
na conquista dun recoñecemento social para esta. 
Talvez tal conclusión supoña unha visión reducio-
nista verbo dun proceso moi complexo que perse-
gue metas múltiples, pero non é menos certo que, 
á fin e ao cabo, foi iso, a loita por conquistar un 
prestixio e unha posición social na Galicia de hoxe 
para o galego o que determinou a maior parte das 
políticas lingüísticas implementadas no noso país 
durante as catro últimas décadas. En definitiva, 

cumpría conquistar unha nova mirada sobre a lin-
gua galega, un labor monumental, rico en facetas, 
cuxa cara non menor foi a configuración dunha 
mirada amable entre as xentes que estaban fóra 
do universo cultural e lingüístico galego. E a ese 
labor continuamos dedicados hogano.

Xavier Queipo 

10. Retos de Futuro na 
Acción Exterior do Consello 
da Cultura Galega 

O Consello da Cultura Galega é un órgano es-
tatutario con personalidade xurídica propia, inde-
pendente do poder político e con plena capacida-
de para defender e promover os valores culturais 
do pobo galego, quer dentro ou quer fóra de Ga-
licia. Analizarase aquí, en particular, a dimensión 
externa desa finalidade última.

Galicia ten personalidade de seu, como co-
munidade cultural e política diferencial, e como 
tal debe presentarse no mundo. Presentarse dun 
xeito afouto, amosando o que somos como pobo, 
como nacionalidade e como cultura. Somos unha 
comunidade política con consciencia de o ser, e 
unha cultura perfectamente definida pola nosa lin-
gua xenuína, herdeira do latín, pola forza e persis-
tencia das nosas expresións literarias, artísticas e 
creativas, polo noso dereito civil, polo noso pouso 
histórico colectivo e polas nosas institucións con-
suetudinarias, entre outras marcas de identidade.

Esa función de promoción da cultura galega 
no exterior constitúe un reto permanente, por 
varias razóns que será doado entender. Se non 
o conseguimos, ficaremos como unha anomalía, 
como un pobo sen atributos e non recoñecíbel ex-
ternamente.

A Estratexia de Acción Exterior de Galicia 
Quixera chamar a súa atención sobre unha lei 

relativamente recente, de 2021, a Lei de Acción 
Exterior, a LACEX. O seu artigo nove estabelece: 
A acción exterior galega programarase periodi-
camente por lustros nun documento estratéxico 
denominado Estratexia galega de acción exte-

rior (Egaex), que delimite de xeito prioritario os 
obxectivos a longo prazo, tanto materiais coma 
xeográficos, e ordene e rexa as diversas iniciativas 
sectoriais na materia, dotándoas de congruencia 
e coherencia, aproveitando as súas complemen-
tariedades e velando pola eficiencia no uso dos 
recursos públicos, co obxecto de maximizar os re-
tornos socioeconómicos, demográficos e culturais 
para a comunidade autónoma.

Ese é o obxectivo xeral, que se pretende so-
bre todo de natureza económica. Mais a cultu-
ra, sen ser incompatíbel coa economía e mesmo 
constituíndo unha porcentaxe relevante do PIB 
galego, non ten a ganancia económica como un  
obxectivo primario. 

O lexislador, consciente de que onde todo é 
prioritario realmente nada é prioritario, esixe fa-
cer prelación dos obxectivos exteriores a medio 
prazo (cinco anos), que parece  período bastante 
para realizar unha aposta concreta e ser quen de 
avaliar os resultados preliminares e, no seu caso, 
mudar de rumbo as actuacións. 

Os recursos son limitados, e impiden atender 
todo aquilo que podemos querer ou soñar. Até 
o de agora a Acción Exterior concentrábase na-
queles lugares onde a presenza das comunidades 
emigradas galegas era forte, ou nos países cos que 
mantiñamos unha relación económica importan-
te. Certo é que hai comunidades de galegos espa-
lladas polo exterior, nomeadamente en América 
do Sur e en varios Estados europeos. Este é un 
terreo coñecido, e na meirande parte dos casos a 
análise sistemática dos resultados debería forne-
cer resultados tanxíbeis desa promoción exterior. 
No caso de as análises daren resultados positivos, 
estaría xustificado continuar ese desenvolvemen-
to cultural e, se non for o caso, deberiamos repen-
sar novas vías de actuación.

Sen negar a importancia deste enfoque ba-
seado na economía e na antropoloxía cultural, e, 

sen negar, de xeito ningún,  a súa continuidade 
como unha das liñas básicas de actuación, por 
estar así recomendado de xeito explícito pola 
propia LACEX, enténdese que cómpre repensar 
as prioridades xeográficas da Acción Exterior do 
Consello no programa EGAEX II (2023-2027). E iso 
tanto para evitar esluír os esforzos económicos 
como para maximizar o impacto que os eventos 
de promoción puidesen ter naqueles lugares onde 
se programan. 

A seguir discútense algúns parámetros que 
ben poderían ser contemplados nunha programa-
ción cultural que procure a creación de sinerxías e 
mecanismos de entendemento entre comunida-
des, que actúen pola súa vez como redes de de-
fensa das identidades para contrarrestaren no po-
síbel os procesos de uniformización cultural, que 
igualan na mediocridade e laminan todo sinal de 
independencia.

Parámetros
A estratexia, pois, require dunha visión cien-

tífica na súa proxección. É dicir, terá que ser de-
finida en termos de I+D+I (Investigación+ Desen-
volvemento+ Innovación). De non ser que o que 
se teña en mente sexa un achegamento exclusi-
vamente económico, que quere ver oportunidade 
de negocio alí onde só debe existir oportunidade 
de comunicación e cooperación recíproca.

É certo que Galicia se pode converter nun elo 
importante de Unión Ibérica nas ordes cultural, 
educativa e universitaria, servindo de ponte para 
que, como exemplo paradigmático, a vibrante cul-
tura brasileira teña a estimanza que merece na 
vella Europa. Mais é certo tamén que a investiga-
ción debe ir alén do coñecido. Trátase de explorar, 
non de manter unha hipótese sen a necesaria ex-
perimentación.

Certo é que para os negocios o contacto cos 
nosos veciños xeográficos con marcada afinidade 

cultural (Portugal) e o resto de países lingüistica-
mente afíns (Brasil e outros Estados lusófonos), 
constitúen parceiros prioritarios, quer pola proxi-
midade xeográfica e o intercambio de mercado-
rías con Portugal, quer pola existencia dunha 
axenda común no eido cultural e polo interese en 
potenciar a cooperación entre socios da fachada 
atlántica, quer aínda pola vantaxe potencial do 
uso dunha lingua próxima (o portugués de Brasil), 
que pode axudar na consecución de intercambios 
económicos. Polo de agora, coa ollada dun ob-
servador distante, tal parece que os intercambios 
culturais só funcionan de xeito unilateral, é dicir, 
se somos nós, os galegos, os que facemos o esfor-
zo orzamentario e asumimos a iniciativa política.

A innovación debe estar na base da Acción 
Exterior. Somos un país diferenciado, temos abofé 
unha lingua propia e unha cultura milenaria, mais 
somos tamén presente e futuro e teriamos porén 
que mostrar de xeito preferente a nosa cultura 
contemporánea. Nada que obxectar a amosar o 
noso pasado, que serviu de alicerce para o noso 
presente; mais a cultura é algo vivo e mudábel e 
como tal ten que ser presentado. 

O desenvolvemento quere indicar, entre ou-
tras variábeis, a evolución do espazo xeográfico 
que temos que explorar. Por iso, resultaría de in-
terese partillar experiencias con países de tamaño 
pequeno ou mediano e non incidir, a non ser de 
xeito puntual e recíproco, en países que nos su-
peren en tamaño de tal xeito que sexamos absor-
bidos e convertidos en ananos no noso tento de 
espallar a nosa cultura. Xa existen algúns exem-
plos, por descontado, mais haberá que seguir ex-
plorando a posibilidade de sinerxías e construción 
de redes culturais con entidades culturais dife-
renciadas, sexan elas Estados soberanos ou ben 
nacións sen Estado, nacionalidades ou minorías 
territoriais e culturais que fan parte de Estados 
compostos, coma é o noso caso. Seguiriamos niso 

o vieiro tracexado pola tradición do galeguismo 
histórico, concibindo ademais Galicia como unha 
célula de universalidade.

Finalmente, outro parámetro a considerar é 
a reciprocidade. Así, a produción de redes e siner-
xías ten de estar sempre na base de actuación. A 
óptica de actuación non debería ser nunca unidi-
reccional, senón bidireccional (cando non pluridi-
reccional). Os orzamentos deben ser partillados 
polos distintos organismos que interveñan no in-
tercambio, de xeito que sería desexábel que, se 
o Consello promove un acto no país X, ese país, 
como contrapartida, deberá promover e financiar 
un evento semellante no territorio galego. 

Para rematar, cómpre salientar aquí a im-
portancia da continuidade nos procesos de des-
envolvemento cultural no exterior. Certo que o 
plan é plurianual, mais debe entenderse como 
persistente no tempo. De xeito que unha aposta 
cultural (xornadas, festivais) pouco vale se non 
ten continuidade. Na continuidade do estímulo, 
na persistencia do acto, radica a posibilidade de 
transferencia cultural.

Carlos Pazos Justo 

11. A Lusofonia no horizonte. 
Alguns apontamentos

Se durante grande parte do século XX o con-
tacto com Portugal ou com a chamada Lusofonia 
esteve interdito ou dificultado por razões diversas 
(as ditaduras peninsulares à frente) a despeito das 
elaborações galeguistas desde os seus começos, 
a partir do último quartel de século passado vá-
rias alterações vão propiciar um horizonte de pos-
sibilidades em grande medida inédito na Época 
Contemporânea. O fim das ditaduras e, já em fins 
de século, a adesão à, na altura, Comunidade Eco-
nómica Europeia (em 1986) vão significar, com o 
passar dos anos, uma alteração radical do quadro 
relacional político-económico dos dois Estados 
peninsulares. Neste contexto, a Galiza, dotada es-
tatutariamente de capacidades bastantes, vai be-
neficiar de amplas possibilidades para promover 
uma rede de relações exteriores em função dos 
seus interesses, também com Portugal, com a Lu-
sofonia. 

Assim, mercê fundamentalmente às políticas 
de origem europeu (interessadas aparentemente 
sobretudo na construção do mercado europeu), 
a relação entre a Galiza e Portugal experimenta 
um grau de institucionalização significativo de 
que dão conta, por exemplo, as seguintes organi-
zações: a Comunidade de Trabalho Galiza/Norte 
de Portugal (1991), a partir de 2008 Agrupamento 
Europeu de Cooperação Territorial Galiza - Norte 
de Portugal; constituído por mais de 40 cidades 
e vilas, o Eixo Atlântico do Noroeste Peninsu-
lar (1992); as Eurocidades Chaves-Verim (2007), 
Valença-Tui (2012), Monção-Salvaterra (2015) e 
Cerveira-Tominho (2018) (em projeto, Caminha-A 
Guarda); ou, no âmbito académico, o Centro de 

Estudos Eurorregionais Galiza – Norte de Portu-
gal (2004), integrado por 7 universidades galegas 
e portuguesas. Este percurso atinge, na Galiza, 
um ponto alto com a promulgação em 2014 no 
Parlamento galego da Lei Valentim Paz Andrade 
(LEI 1/2014, do 24 de marzo, para o aproveita-
mento da lingua portuguesa e vínculos coa luso-
fonía), fruto de uma Iniciativa Legislativa Popular 
promovida por, dito rapidamente, grupos empen-
hados no contacto com o mundo português/lusó-
fono na sua maioria filiados ao reintegracionismo 
linguístico(-cultural) galego. Em seguimento da 
aprovação desta Lei, quase 10 anos depois, a Xun-
ta de Galicia noticiou a constituição do Observato-
rio da Lusofonía Valentín Paz Andrade.

Ora, este (re)aproximar entre as duas bandas 
do rio Minho tem enfrentado, e enfrenta, entraves 
e lacunas não menores. Por um lado, o contexto 
adverso, no quadro do Estado espanhol, às lín-
guas e culturas subestatais (agora, permita-se-me 
o comentário ligeiro, aparentemente atenuado 
por razões de aritmética parlamentar) e, particu-
larmente, às relações destas com outros espaços 
político-culturais tem significado um importante 
obstáculo, ao qual cabe acrescentar uma (in)cer-
ta resistência sistémica das instituições políticas e 
culturais centrais na Galiza quanto à relação cul-
tural com o mundo (em) português (a questione 
della lingua, ao fundo). O perigo português, dupla 
origem e similar resultado, caberia cogitar. 

Por outro lado, como foi dito, a (re)aproxi-
mação teve lugar principalmente entre as duas 
bandas do rio Minho, isto é, Galiza e o Norte de 
Portugal, eurorregionalmente irmanados. Quanto 
ao resto da República vizinha pouco sabemos. Do 
restante amplo espaço designado por Lusofonia? 
Da África lusófona? Parafraseando uma recorren-
te pergunta do Prof. Elias Torres, poderíamos colo-
car a seguinte questão: a Lusofonia para que? Ou 
mesmo quem? É caso para pensar, em função das 

informações de que dispomos acerca dos objeti-
vos do mencionado Observatorio(1) que a planifi-
cação do contacto Galiza-Lusofonia – e sem en-
trar agora no processo em curso de substituição/
dialetalização linguística a norte do Minho – está 
ainda numa fase inicial. 

Permito-me dar notícia, por último, do próxi-
mo XIV Congresso da Asociación Internacional de 
Estudos Galegos. Horizontes dos Estudos Galegos 
e/na Lusofonia (UMinho, Braga/Guimarães, 17-20 
de abril de 2024) que poderá ser também uma 
boa oportunidade (assim o espero) para abordar 
estas questões e, no melhor dos casos, contribuir 
com respostas para o tal horizonte lusófono que 
os/as galegos/as poderão, se assim o entende-
rem, imaginar e até, quem sabe, enveredar.

(1)	 À falta ainda da publicação do correspondente documento 
no Diario Oficial de Galicia, em notícia publicada pela Xunta 
de Galicia (a 28/09/2023), podemos identificar os seguintes 
objetivos: “para reforzar os lazos entre Galicia e o mundo 
lusófono”; “revalorizar o galego a nivel internacional”; “ase-
sorar ao Goberno galego en todas as medidas sobre este 
eido e actuar como foro de diálogo permanente entre as 
administracións e as entidades públicas ou privadas intere-
sadas en fortalecer os vínculos coa lusofonia”; “identificar as 
necesidades, retos e oportunidades para Galicia na área da 
lusofonia”; “fomentar a colaboración público-privada para 
impulsar o coñecemento da lingua portuguesa en Galicia”; 
“propoñer actividades de intercambio e colaboración con 
países lusófonos”; ou “consolidar Galicia nos países de fala 
portuguesa e estreitar lazos grazas ao noso idioma” (https://
www.xunta.gal/notas-de-prensa/-/nova/83523/xunta-
creara-observatorio-lusofonia-valentin-paz-andrade-para-
reforzar-lazos?langId=gl_ES)

José Ângelo Cristóvão Angueira

12. As relações internacionais 
e o papel da sociedade civil 
galega

Se não é útil o que fazemos, vã é a glória, Lema da 
Academia das Ciências de Lisboa 
Quem não arrisca não petisca, Ditado popular

O que não surge da necessidade quotidiana 
costuma passar para o último lugar das tarefas a 
atender. Este princípio pode ser aplicado à ação 
galega organizada e orientada ao plano internacio-
nal, que está supinamente regulada por leis esta-
tais e que na Galiza conta com uma “Lei 10/2021, 
do 9 de marzo, reguladora da acción exterior e da 
cooperación para o desenvolvemento de Galicia”, 
pendente de desenvolvimento (e de aplicação). O 
documento inclui uma significativa orientação a 
favor da colaboração com países e territórios de 
língua oficial portuguesa, e a este respeito espe-
ra-se algum resultado concreto, como o projetado 
Observatório da Lusofonia para a função de órgão 
assessor do Governo.

Neste espaço a presença galega tem vindo a 
crescer através dos intercâmbios culturais, desta-
cando a música e a literatura, ou iniciativas como 
o projeto transfronteiriço “Ponte… nas ondas”, a 
Rede da GaliLusofonia, os prémios “aRi(t)mar Ga-
liza e Portugal” ou o festival “Maré”. Também po-
demos citar a presença institucional da sociedade 
civil nos Congressos Internacionais de Educação 
Ambiental da CPLP e Galiza, a participação do 
sindicato galego CIG na Comunidade Sindical dos 
Países de Língua Portuguesa, ou os três observa-
dores consultivos nesse organismo internacional 
(CCG, AGLP, DPG).

No terreno das crescentes trocas económicas, 
que costumam ser incluídas nos relatórios oficiais, 

sendo notáveis e reconhecidas por todos os ana-
listas, continuam a ficar aquém do ótimo e dese-
jável. Já no plano mais institucional a contagem da 
participação galega é mais fraca e desigual. Assim, 
a entrada de Santiago de Compostela na União das 
Cidades Capitais de Língua Portuguesa (UCCLA) 
como observadora, durante a presidência de Mar-
tiño Noriega no governo municipal, negociada pre-
viamente com o Governo autónomo por mediação 
da AGLP, parecia uma aposta segura. Infelizmente 
a iniciativa e o acolhimento dessa organização in-
ternacional não recebeu a correspondência ade-
quada da parte galega. O governo do socialista 
Sánchez Bugallo que se seguiu nos últimos 4 anos 
correu no mesmo caminho do desinteresse. Imos 
confiar em que a nova presidenta da Câmara mu-
nicipal da capital galega, Goretti Sanmartín Rei, 
seja capaz de corresponder com o papel que cabe 
a Compostela no concerto internacional, e mais 
concretamente no contexto das capitais dos países 
de língua oficial portuguesa.

Caso paralelo, mas diferente, é o da partici-
pação galega na Comunidade dos Países de Língua 
Portuguesa, CPLP. Chegamos a dezembro de 2018 
com a candidatura da Galiza à categoria de Ob-
servadora Associada bastante avançada, factível 
do ponto de vista formal e com consenso diplo-
mático no conjunto dos países representados com 
direito a voto. Apoios que a dia de hoje parecem 
manter-se. A isto acrescentava-se algo não menos 
importante: um entendimento entre o Governo 
galego e os grupos parlamentares que assumiram 
e cumpriram, cada qual, o seu papel.

É conhecido que a candidatura da Galiza, 
tendo tudo feito para ser bem-sucedida, tendo 
sido promovida de forma discreta e leal com o 
Governo espanhol, não chegou a ser apresentada 
formalmente à CPLP, sendo substituída em 2019 
pola candidatura do Reino da Espanha. É sabido 
que o Governo central tem as competências cons-

titucionais exclusivas nas relações internacionais. 
Assim, baseando-se no trabalho previamente fei-
to pola Galiza, e nomeadamente pola sociedade 
civil, foi admitido em 2021, após a pandemia, na 
cimeira de Luanda, como Observador Associado. 
Ao tomar esta decisão o Ministério dos Assuntos 
Exteriores e Cooperação assumiu toda a respon-
sabilidade e toda a iniciativa, comprometendo-se 
a dar à Galiza uma presença preferencial.

A ninguém deveria surpreender que a entra-
da da Espanha tenha gerado algumas expectati-
vas nos meios diplomáticos da CPLP, sem dúvida 
muito superiores às produzidas nos casos das 
entradas de Turquia ou Geórgia, por indicar dous 
casos concretos e longínquos. Basta citar dous fa-
tores para alimentar essa atenção: a proximidade 
geográfica da Espanha com Portugal, e o ativo pa-
pel das entidades galegas previamente admitidas 
como observadoras consultivas, participando em 
projetos de difusão do português, muito por cima 
do que tem realizado qualquer outro país sem re-
presentação nesse organismo.

Porém a realidade, até ao momento, não está 
a satisfazer essas previsões. Aos 2 anos voltados 
dessa admissão formal continuamos à espera de 
uma prova de interesse, uma linha de atuação, 
um “estamos aqui”. O vazio de iniciativas e a fal-
ta de cumprimento dos compromissos adquiridos 
com a Galiza reforça uma leitura política, muito 
exagerada, publicamente exprimida por algumas 
deputadas do Parlamento autónomo da Galiza: A 
Espanha teria entrado na CPLP para evitar a ad-
missão da Galiza, eludindo assim o seu reconheci-
mento formal num organismo internacional. Uma 
organização, digamos de passagem, na qual os ga-
legos não precisamos de tradução já que falamos 
a mesma língua, e para cuja admissão até 3 presi-
dentes autonómicos fizeram gestões ao mais alto 
nível: Manuel Fraga Iribarne, Emilio Pérez Touriño 
e Alberto Núñez Feijóo.

Visto mais de perto e com mais conhecimento 
in situ, as causas desta situação podem ser várias 
e não excludentes. Existe, alegadamente, uma dis-
função na representação e a interlocução diplo-
mática da Espanha em Lisboa, indicando assim 
que as prioridades e urgências do MAEC estariam 
orientadas a outras geografias. Observando outros 
parâmetros intui-se a ausência de um contexto 
adequadamente preparado pola presidência pro 
tempore da CPLP, resultando na ausência de opor-
tunidades atraentes para os países associados, tal-
vez derivada dos efeitos perniciosos da pandemia, 
que levaram à perda de continuidade de uma linha 
de atuação mantida durante a presidência cabo-
-verdiana. 

Reconheça-se que a representação diplomá-
tica de Cabo Verde sempre teve a preocupação de 
convidar os países observadores a participar em 
diferentes eventos, linha que foi reforçada com a 
Resolução da XXII Reunião Ordinária do Conselho 
de Ministros da CPLP, de 20 de julho de 2017, em 
Brasília, reconhecendo o valor do contributo po-
tencial destes países para a prossecução dos obje-
tivos estatutários da Comunidade.

Contados e analisados os factos tomamos 
nota de que, na cimeira de Chefes de Estado e 
de Governo da CPLP de São Tomé, o passado 27 
de agosto de 2023, resultou aprovada uma mu-
dança no Regulamento dos Observadores Asso-
ciados. Esta pretende dar mais responsabilidades 
e obrigas a este conjunto de países, levando-os 
a elaborar um Plano de Parceria. O documento 
agora aprovado reitera o indicado nos Estatutos 
da organização: a possibilidade de atribuir a cate-
goria de Observadores Associados a “Territórios 
dotados de órgãos de administração autónoma” 
(Art. 3.1).  No papel tudo é possível. Na prática 
todos sabemos que se precisa de um alargado en-
tendimento para avançar. Será possível manter o 
acordo e a discrição nesta matéria conseguido nos 

últimos anos entre os diversos agentes públicos e 
privados galegos?

Noutra ordem de cousas, a implementação 
das mudanças deste Regulamento não se vai pro-
duzir por um automatismo administrativo. Preci-
sa-se da implicação e organização da sociedade 
civil em cada país, verdadeiro motor de avanço. É 
indispensável o empenhamento de quem conhe-
cem o terreno e as vias de engajamento, servindo 
de intermediários com os respetivos governos. 
Porque sem caderno de encargos concretos e sem 
rendimento de contas os estados associados tam-
bém não sentem qualquer compromisso especial, 
e as possíveis iniciativas decaem.

Deixando constância de o assunto tratado 
neste artigo vir de longa data, como pode facil-
mente ser constatado, salientamos que as difi-
culdades ou entraves do presente não podem ser 
atribuídas à parte galega, como também não lhe 
cabe atribuir qualquer deslealdade ou falta de 
respeito polas regras de jogo estabelecidas na le-
galidade espanhola. Se calhar o admirável neste 
caso é a paciência com que os galegos continuam 
a observar, perplexos, a situação e a questão, que 
precisa de alguma saída razoável.

A fotografia ficaria incompleta olhando só 
para os fatores externos, comentados em termos 
genéricos nos parágrafos anteriores. É preciso citar 
os fatores internos, mesmo que seja de forma te-
legráfica. Aqui residem as maiores incapacidades 
e tambén as maiores perspetivas de crescimento. 
Uma solução diferente aos problemas conhecidos 
pode converter-se em acelerante, em oportuni-
dade. Entre estes citamos o desconhecimento 
generalizado na lusofonia, mesmo entre a classe 
política, o antilusismo institucional como eixo do 
sistema cultural galego, e a ausência de iniciativas 
que projetem uma imagem da Galiza nos países de 
língua oficial portuguesa, e contribuam a aliviar o 
desconhecimento da nossa realidade.

Temos visto demasiadas vezes atribuir todas 
as obrigas e a iniciativa ao âmbito da política pro-
fissional, ao âmbito do estado, eludindo simulta-
neamente as próprias encomendas. Nada mais 
fácil que colocar toda a responsabilidade fora do 
nosso alcance e culpar os outros das próprias des-
graças. Numa certa lógica e discurso facilmente 
reconhecíveis o mal vem sempre de fora, enquan-
to todo o bom viria da nossa parte ‘de dentro’. Um 
“fora” e um “dentro” que também são utilizados 
como forma de exclusão das ‘dissidências’. Chega-
dos a este ponto cabe perguntar-se o que fazem 
os ‘próprios’ em relação à Lusofonia.

No nosso entender a garantia de continuida-
de neste longo processo de inclusão da Galiza no 
espaço lusófono reside no conjunto de entidades 
locais, do nível autonómico e especialmente da so-
ciedade civil, que levam décadas a tecer redes cul-
turais, económicas e institucionais, com Portugal e 
ainda além da Europa. Muito por cima de decisões 
governamentais, considerações históricas e cálcu-
los vários, é a participação efetiva de galegos nos 
foros lusófonos que cria o conhecimento mútuo, 
o diálogo enriquecedor e os contextos propícios.

É esta dinâmica que pode consolidar o ‘direito 
de admissão’, por assim dizer, e não tanto a alusão 
retórica à origem comum ou à criação da língua 
no território a norte do rio Mondego em épocas 
remotas. Dirigir os esforços a esta estratégia de 
longo prazo poderá dar os melhores resultados, e 
não tanto exigir das autoridades umas iniciativas 
políticas que parecem vir muito devagar.

Para concluir poderia dizer-se que a dimen-
são Galiza - Espanha e a fórmula para a sua rela-
ção são vistos e sentidos polas organizações polí-
ticas e a população em geral como um parâmetro 
da realidade evidente em que estamos imersos, 
constituindo, por assim dizer, o urgente quotidia-
no. Rege-se por decisões que geralmente só po-
demos perceber de discursos implícitos.

Por contra a dimensão Galiza-Lusofonia, 
coerente com a mais lúcida estratégia atlântica 
da história galega, regista nos últimos anos um 
crescimento e frequência nos discursos públicos. 
Porém está quase tudo sem fazer em termos de 
elaboração de uma ‘posição galega’, que não pode 
ser improvisada. Para tal é preciso um conheci-
mento da matéria, documentação, divulgação, se-
guimento dos temas, participação e continuidade. 

Sara García Mato 

13. A Cooperación Galega, 
todo o que podería e 
debería ser

Para falar do futuro da Cooperación Galega 
cómpre primeiro dar un paso atrás e distinguir 
como entenderon e aínda entenden algúns dos 
nosos gobernos a cooperación internacional para 
o desenvolvemento, fronte a como a entende a 
sociedade civil.

Esta política naceu como un instrumento ao 
servizo dos intereses xeoestratéxicos e económi-
cos dos países enriquecidos. Despois da Segunda 
Guerra Mundial os Estados Unidos necesitaban 
exportar o seu modelo económico para estender 
a súa esfera de influencia contra a URSS. O día 
despois de que Truman pronunciase o seu discur-
so sobre o estado da Unión en 1949 e establecese 
a necesidade de “poñer a disposición  das rexións 
subdesenvolvidas do mundo os beneficios dos 
nosos avances científicos e o noso progreso in-
dustrial” da noite á mañá miles de habitantes das 
rexións do Sur Global descubriron que polo visto 
eran países subdesenvolvidos. Ata o momento o 
vínculo entre os Nortes Globais e os Sures Globais 
era de colonizadores fronte a colonizados, unha 
relación de sometemento que se resolvía median-
te a liberación e a reparación. O cambio a un mar-
co de relación entre países desenvolvidos e países 
non desenvolvidos, que necesitaban da nosa axu-
da, resultaba máis conveniente.

Aínda que o concepto e bases da coopera-
ción foron mudando dende entón, as institucións 
e os pesos e contrapesos establecidos condicio-
nárona ata o presente. É por isto que a visión neo-
colonial, paternalista e utilitarista da cooperación,  
aquela que non quere cuestionar as causas do mal 

chamado subdesenvolvemento, aínda pervive en 
moitos contextos. Isto explica, en ocasións, a se-
lección de territorios aos que se dirixe a Axuda 
Oficial ao Desenvolvemento. Pensemos por exem-
plo na relación de España con América Latina ou a 
de Francia cos países de África Occidental(1). Ou no 
porqué do interese crecente en que as empresas 
privadas participen da cooperación ao desenvol-
vemento.

Pero as ONGD sempre defenderon esta política 
como un instrumento distinto

Somos da escola de Lynn Margulis, a brillan-
te bióloga que tanto tivo que loitar por defender 
as súas teorías: “a vida é unha unión simbiótica 
e cooperativa que permite triunfar aos que se 
asocian”. O mundo que deu orixe a cooperación 
ao desenvolvemento xa non existe e a realidade 
internacional é hoxe moi distinta, pero nunca foi 
máis necesario cooperar.

Parece difícil discutir que estamos ante unha 
situación de crises múltiples (social, política e eco-
nómica) e superpostas provocadas por un modelo 
que non é compatible coa vida no planeta(2).  A 
desigualdade, que acadou cifras históricas(3), en-
trelázase coa emerxencia climática: o 10% da po-
boación mundial posúe o 76% da riqueza e é res-
ponsable do 48% das emisións de CO2(4).  E coma 
sempre son persoas vulnerables quen máis so-
fren, acadamos  un novo máximo de persoas des-

(1)	 Isto non quere dicir que sexan territorios que non deban 
recibir atención, so facemos fincapé no feito de que esta 
atención está mediada polos intereses nacionais dos gober-
nos que deciden a onde se canaliza a AOD.

(2)	 Recomendamos neste eido todo o traballo de investigación 
realizado polo investigador e profesor Ignacio Martínez so-
bre transformacións e desafíos globais que debe afrontar a 
política de cooperación ao desenvolvemento   https://www.
ucm.es/politis/ignacio-martinez

(3)	 https://www.oxfam.org/es/informes/las-desigualdades-
matan

(4)	 https://wir2022.wid.world/executive-summary/

prazadas forzosas(5): 110 millóns, que tiveron que 
abandonar os seus fogares por mor fundamental-
mente dos conflitos e  os fenómenos climáticos.  

Tamén  parece difícil discutir que ningunha 
destas complexas crises poderá ser solventada 
dende a individualidade dos estados. Nun mun-
do globalizado e complexo xa non podemos res-
ponder pechando fronteiras, levantado muros... 
Os problemas, os actores, os campos do xogo 
económicos ou políticos transnacionalizáronse. 
Precisamos de alianzas, de gobernanza global, de 
pactos internacionais pola fiscalidade,  polo clima,  
e tamén -e sobre todo- pola xustiza e defensa dos 
dereitos humanos.

O V Plan Director da Cooperación Galega
O V Plan Director da Cooperación Galega pon 

sobre a mesa algunhas oportunidades para reivin-
dicar unha estratexia propia no eido da solidarie-
dade internacional. E ten, ademais, ao seu favor 
un amplo consenso social e político.

Nun contexto de máxima polarización o novo 
plan foi aprobado sen votos en contra e contou 
co apoio dos distintos axentes de cooperación. Un 
consenso que se reflicte tamén na propia cidada-
nía: seguimos a ser unha das sociedades europeas 
que máis defende esta política social(6) e a día de 
hoxe máis de 25.000 persoas compoñen a base 
social das ONGD galegas asociadas á Coordina-
dora Galega de ONGD (un número que debe ser 
ampliado pois non inclúe ás socias de grandes or-
ganizacións como Cruz Vermella ou Médicos sen 
Fronteiras)(7).

Agora ben, vai depender da ambición política 
determinar como será a Cooperación Galega do 

(5)	 https://www.acnur.org/tendencias-globales-de-desplaza-
miento-forzado-en-2022

(6)	 https://www.congdnavarra.org/wp-content/
uploads/2021/05/ebs_512_fact_es_es-1.pdf

(7)	 https://galiciasolidaria.org/a-sororidade-entre-mulleres-
impulsa-o-traballo-das-ongd-galegas/

futuro e ata onde poderá despregarse da man das 
nosas parceiras sobre o terreo. Porque neste pun-
to é importante lembrar que todo o traballo das 
ONGD realízase sempre de acordo ás necesidades 
identificadas polas organizacións sociais e locais 
dos territorios nos que estamos presentes.

As oportunidades que abre o novo Plan
1. Novos enfoques. O Plan recolle, na defi-

nición de ámbitos estratéxicos, moitas das de-
mandas das ONGD para introducir novos en-
foques.  Fálase de “impulsar a igualdade de 
xénero cun enfoque feminista, interseccional e de 
diversidades”; de  “loitar contra o cambio climá-
tico e promover a sustentabilidade e a xustiza 
ambientais” ou de “promover a garantía e a de-
fensa dos dereitos humanos, a democracia e o 
fortalecemento da sociedade civil organizada”.

E é precisamente a sociedade civil quen debe 
premer para encher de contido estes enfoques  e 
conseguir:
	» Que se asuman definitivamente as orienta-

cións das teorías da dependencia e recoñecer 
que desenvolvemento e subdesenvolvemento 
ou os centros e periferias do mundo son as 
dúas caras dunha mesma moeda e que o noso 
benestar non tería sido posible sen o espolio 
doutros territorios. Dende esta perspectiva ao 
mellor tamén cómpre comezar a falar de re-
paración dende as alianzas e a horizontalidade 
xunto as nosas socias, e non de “axuda ao des-
envolvemento”.

	» Que se aposte polo enfoque ecoloxista. Non 
hai modelos alternativos que poidan desen-
volverse sen entender un axioma que o pen-
samento occidental parece esquecer: somos 
ecodependentes, a economía é un subsistema 
dentro do planeta e non ao contrario e, por 
tanto, non podemos crecer sen límite. Non hai 
“transición verde” que poida facerse baseán-

dose no  extractivismo. Os galegos e galegas 
estamos comezando a entendelo na medida en 
que enfrontamos, cada vez máis, o que moitas 
comunidades latinoamericanas e africanas le-
van décadas denunciando sobre os proxectos 
megamineiros, os macro parques eólicos, etc.

	» Que se avance no enfoque feminista. Este en-
foque ten o potencial de cambiar non só a vida 
das mulleres senón ao conxunto das socieda-
des. Traballar dende a humildade, situando 
aos feminismos como un piar fundamental e 
facelo ademais coa intención de establecer 
asociacións con movementos e organizacións 
feministas doutras latitudes, parécenos unha 
enorme oportunidade.  Para avanzar neste 
eido teremos que cuestionarnos e revisarnos 
ao interno para ir máis aló do feminismo bran-
co e eurocéntrico e aprender do feminismo 
decolonial, postcolonial, intereseccional, de 
ecofeminismo, da economía feminista, etc.

	» Situar a defensa dos dereitos humanos como 
punto de consenso, na súa definición máis am-
pla. Non hai desenvolvemento humano nin li-
berdade real sen dereitos.(8)

	» Que se aposte polo fortalecemento da propias 
organizacións da sociedade civil como antí-
doto e barreira contra o discurso do odio e as 
axendas do medo. Tamén contra o aumento 
dos autoritarismos en todo o mundo(9). Os no-
vos líderes autoritarios xa non dan golpes de 
estado, agora preséntase ás eleccións como 
demócratas e cando chegan ao poder van pou-
co a pouco acabando con ela, liquidan a se-
paración de poderes, criminalizan a protesta,  
perseguen á prensa, ás ONG, etc. Tanto é así 

(8)	 En liña coa definición de Amartya Sen de desenvolvemento 
humano sostible.  Calquera vulneración de dereitos, ben 
sexa a fame, a pobreza, a exclusión ou falta de liberades 
políticas é un obstáculo para o libre desenvolvemento das 
persoas e os pobos.

(9)	 https://monitor.civicus.org/

que unha das patas fundamentais do traballo 
das ONGD galegas actualmente é o de prote-
xer e amparar ás activistas e organizacións que 
defenden o territorio ou os dereitos das mulle-
res. En 2022 documentáronse(10) os asasinatos 
de ata 401 defensores de dereitos en 26 paí-
ses.  América Latina segue sendo a rexión máis 
mortífera do mundo para estas persoas.

2. Mellores ferramentas. Non é fácil aplicar 
a Lei de Subvencións no medio dun desastre hu-
manitario ou cando se traballa na outra parte do 
mundo e nas condicións máis desfavorables. E 
neste sentido debemos poñer en valor a empatía 
e esforzos da Dirección Xeral de Relacións Exterio-
res e a Unión Europea por adaptar aos distintos 
contextos a canalización dos fondos da Coopera-
ción Galega. Somos vangarda a nivel estatal pero 
aínda quedo  moito que avanzar.

Os lastres que nos atopamos
O primeiro lastre que atopamos é o compro-

miso económico, un atranco que é determinante 
para que o que está escrito sobre o papel poida 
levarse á realidade. Adicamos só o 0,06% do noso 
orzamento consolidado á cooperación ao desen-
volvemento fronte ao 0,13% de media das CCAA 
e somos 11ª no ranking na comparativa co resto 
de comunidades.(11) Xa non digamos o lonxe que 
estamos do compromiso internacional do 0,7%. 
E o marco orzamentario do novo plan non supón 
melloras significativas para os próximos anos.

O segundo, a necesidade de avanzar na cohe-
rencia de políticas. De pouco vale ter unha Coo-
peración Galega forte se todo o demais camiña 
na liña contraria: temos que analizar o comercio 
de armas, o impacto das actuacións das multina-

(10)	 https://www.frontlinedefenders.org/es/statement-report/
human-rights-defenders-show-remarkable-courage-face-
attacks-and-killings

(11)	 https://coordinadoraongd.org/2023/09/ninguna-comuni-
dad-autonoma-cumple-su-compromiso-con-la-cooperacion/

cionais, tamén das galegas, as nosas políticas mi-
gratorias, etc. Nesta liña camiñan tamén os pro-
pios Obxectivos de Desenvolvemento Sostible e a 
Axenda 2030.

En conclusión, a Cooperación Galega conta 
con consenso, con base social e cunha visión re-
novada.

Agora ben, no vindeiro período  2023-2026 
teremos que responder algunhas cuestións fun-
damentais:
	» Que cooperación queremos? Isto é, que obxec-

tivos van definir a Nova Cooperación Galega 
para que sexa transformadora e que estea á 
altura dos grandes retos globais?

	» E, canta cooperación queremos? Vai seguir 
sendo sendo unha política pequena e acurra-
lada ou un instrumento dende o que situar a 
Galicia no mundo en clave de xustiza global?



45We in the World 2023 Nós no Mundo

W W W. I G A D I .G A LW W W. I G A D I .G A L

Miguel Ángel Marínez Pellitero 

14. Avances e Límites do 
desenvolvemento da 
Axenda 2030 en Galicia 

Como ben sabemos, a Axenda 2030 é un ma-
nifesto de esperanza que aspira a crear un mun-
do máis xusto, equitativo e sostible para todos e 
todas. É un plan de acción que se estrutura en 
torno a 17 grandes obxectivos e 169 metas para 
alcanzar a sustentabilidade en todos os ámbitos 
da vida, cuxo obxectivo principal é transformar o 
mundo e as súas sociedades para que sexa un lu-
gar máis xusto, equitativo e sostible para todos. 
Para iso, é necesario actuar de forma conxunta, a 
nivel global, rexional e local. A Axenda 2030 é un 
compromiso de todos, para crear un futuro mellor 
para todos.

A implementación da Axenda 2030 en te-
rritorios locais ou rexionais debe ser un proceso 
participativo e colaborativo, que teña en conta 
as características específicas de cada territorio. 
Para iso, é necesario sensibilizar e concienciar á 
cidadanía, promover a participación cidadá, des-
envolver alianzas entre os diferentes actores so-
ciais e fomentar a aprendizaxe e o intercambio 
de experiencias. A partir dese tecido en rede que 
debe ser a verdadeira base sobre a que construír 
un proceso de desenvolvemento sostible, compre 
ter un bo diagnóstico da situación do territorio, 
elaborar un plan de acción claro con accións e 
proxectos ben definidos, e poñelo en marcha cun 
seguimento e avaliación do proceso baseado en 
indicadores tanto de proceso como de impacto 
que poidan ofrecer información relevante para o 
seu seguimento.

Aterrando xa este proceso en Galicia, Galicia 
pode e debe ter un papel principal á hora de im-

plementación a Axenda 2030. A nosa comunidade 
conta cun rico patrimonio natural e cultural, unha 
poboación diversa e unha economía que se ben 
presenta coñecidas debilidades e ameazas, ate-
sora tamén fortalezas e oportunidades para des-
envolver un potencial case ilimitado en moitos 
sectores. Estes factores converten a Galicia nun 
territorio ideal para promover un verdadeiro plan 
de desenvolvemento sostible baseado na Axenda 
2030. Mais, que se fixo até o de agora?

En Galicia tense avanzado de xeito bastante 
considerable en materia de Gobernanza e desen-
volvemento de documentos marco en diferentes 
ámbitos. Se ben a orixe da implementación da 
Axenda en Galicia podemos situala no informe 
realizado no ano 2018 polo equipo da Univer-
sidade Complutense de Madrid liderado polos 
profesores Guillermo Santander Campos e Jorge 
Pérez Pineda, no que se recollían as principais im-
plicacións e propostas de cara a implementación 
da Axenda 2030 en Galicia, nos últimos 3 anos 
desenvolvéronse e aprobáronse numerosos do-
cumentos estratéxicos a 5, 10 e mesmo 30 anos 
vista.

Entre eles, e pola súa maior vinculación coa 
Axenda 2030 compre citar a Estratexia Galega de 
Economía Circular 2030 (EEGC 2030)1, a Estratexia 
Galega de Cambio Climático e Enerxía 2050 (EGCC 
2050)2, o V Plan Director da Cooperación Galega 
2023-2026, a nova Estratexia Galega de Mobilida-
de, Estratexia Galega de Acción Exterior (EGAEX) 
ou mesmo a recentemente aprobada (agosto de 
2023) Estratexia de Dixitalización e Innovación en 
materia de Estradas de Galicia.

Compre citar os esforzos realizados tamén 
polas administracións locais de Galicia, onde xa un 
número considerable de concellos, especialmente 
grazas aos esforzos do Fondo Galego de Coopera-
ción e Solidariedade, teñen implementado as súas 
propias estratexias para impulsar a Axenda 2030 

nos seus territorios, ademais de numerosos obra-
doiros e formacións realizadas a múltiples niveles 
(profesorado, persoal das administracións públi-
cas e tamén abertos a cidadanía).

A implementación destas estratexias e políti-
cas en Galicia proporciona unha base sólida para 
avanzar cara aos dezasete obxectivos da axenda. 
Ao abordar áreas clave como a economía circular, 
o coidado da biodiversidade e o cambio climático, 
a cooperación internacional ou a dixitalización, es-
tablécense as bases para un futuro máis próspero. 
Se ben, para coñecer a súa efectividade a medio e 
longo prazo requírese dun sistema de avaliación e 
seguimento permanente, no que estas iniciativas 
deben demostrar este impacto.

Con todo, tamén existen certos desafíos que 
deben abordarse para avanzar no desenvolvemen-
to sostible en Galicia. Para superar estes desafíos, 
é necesario un esforzo conxunto de todos os axen-
tes sociais, incluíndo a administración pública, o 
sector privado, a sociedade civil e a cidadanía. É 
importante seguir avanzando na implementación 
da Axenda 2030 para construír unha Galicia máis 
sostible, xusta e inclusiva. En concreto e dun xeito 
moi resumido, debemos abordar, entre outros, os 
seguintes desafíos:
	» Desigualdade social e pobreza enerxética: que 

afectan a un número significativo de persoas 
na comunidade. É necesario aumentar o in-
vestimento en políticas sociais e na mellora da 
vivenda social. Tamén é necesario promover o 
acceso á enerxía renovable e aos servizos bá-
sicos para toda a poboación, especialmente a 
mais vulnerable.

	» Cambio climático: que xa está a ter un impacto 
en Galicia, como na erosión costeira e a perda 
de biodiversidade. Débese implementar medi-
das para reducir as emisións de gases de efec-
to invernadoiro, como a promoción da mobili-
dade sostible e o uso de enerxías renovables, 

así como desenvolver medidas de adaptación 
ao cambio climático, como a protección das 
zonas costeiras e a restauración dos ecosiste-
mas danados ou en perigo.

	» Transformación da economía: Galicia enfrón-
tase ao reto de impulsar unha economía máis 
sostible e responsable co medio ambiente. 
Para logralo, é esencial promover a inversión 
en sectores ecolóxicos e novas tecnoloxías, 
así como realizar unha transición cara a prác-
ticas comerciais xustas e sostibles. Isto impli-
ca apoiar ou incentivar ás empresas para que 
adopten modelos de negocio respectuosos co 
entorno e promover a economía circular, redu-
cindo o desperdicio e fomentando a reutiliza-
ción e o reciclaxe.

	» Coordinación entre os diferentes actores: z im-
plicados na implementación da Axenda para 
identificar as prioridades e impulsar e coor-
dinar as accións de resposta necesarias. Co 
esforzo conxunto de todos os axentes sociais, 
Galicia pode avanzar no desenvolvemento sos-
tible e construír un futuro mellor para todos.

Para pechar esta peza e seguindo tamén a 
orde cronolóxica dos dezasete obxectivos, con 
respecto a promoción dás alianzas para impulsar 
o desenvolvemento sostible, aínda en Galicia hai 
avances coma os relatados neste documento, para 
que a participación cidadá sexa verdadeiramente 
efectiva, débese ampliar alcance das consultas 
públicas, simplificar os mecanismos de participa-
ción tanto individuais coma colectivos e garantir 
a inclusión dos sectores de poboación máis vul-
nerables na vida política. Só recoñecendo e valo-
rando a participación cidadá como un elemento 
central na implementación da Axenda 2030 pode-
rase conseguir unha cidadanía empoderada que 
reivindique dereitos sociais e ambientais públicos 
para o noso futuro.

Os Obxectivos de Desenvolvemento Sostible 
(ODS) representan unha guía esencial para su-
perar os desafíos que Galicia afronta para impul-
sar un proceso de desenvolvemento sustentable 
completo e para acadar estas metas, requírese 
unha inversión significativa, non só económica, 
pero tamén. A pesar de avanzar na coordinación e 
gobernanza, é imperativo acelerar os nosos esfor-
zos para garantir que, de aquí a 2030, cumpramos 
coas expectativas e logremos unha transforma-
ción en áreas clave, como a enerxía, a alimenta-
ción, o dixital, a educación e a protección social 
así como un sistema de seguimento e xeración de 
datos sólidos que axude a medir e avaliar o noso 
progreso nestes ámbitos.

